
IPKO: Kico a dicidi na Den Haag y kico e decisionnan aki ta nifica pa 
Aruba

For di dia 5 te 8 di juni, Tweede 
Kamer na Den Haag a organisa 
e edicion mas reciente di Inter-
parlementair Koninkrijksoverleg 
(IPKO) - e reunion bi-anual unda 
parlamentarionan di Aruba, Cor-
sou, Sint Maarten y Hulanda ta 
sinta hunto no como ministernan 
of miembronan di gabinete, sino 
como representantenan eligi di 
nan pueblo.

IPKO ta e forum parlamentario mas 
importante di Reino: un espacio unda 
ta haci acuerdo, ta expresa preocupa-
cionnan y e direccion di cooperacion 
entre e islanan ta tuma forma.

Aruba su delegacion, lidera pa Alfred 
M. Sneek, a consisti di 14 miembro 
cu ta representa varios parti politico. 
E lista oficial di acuerdo firma pa tur 4 
delegacion, e afsprakenlijst, ta e doc-
umento central cu ta guia follow-up 
entre un IPKO y e siguiente. E prox-
imo edicion di 2026 ta contene varios 
tema cu consecuencianan directo pa 
Aruba y parti Caribense di Reino.

Proteccion di data personal: Un 
urgencia di henter Reino cu im-

portancia local
Un di e puntonan mas concreto y di 
impacto mas grandi riba agenda ta-
bata e topico di proteccion basico di 
data personal, e basisbescherming 
persoonsgegevens manera nombra 
riba e lista. E topico aki a bini prome 
riba agenda durante e IPKO anterior 
cu a tuma luga na Aruba den febru-
ari e aña aki, ora cu tur 4 delegacion a 
acepta investiga si nan pais ta cumpli 
cu standard minimo rekeri pa com-
parti data den henter Reino, particu-
larmente manera Convention 108+ 
di e Conseho di Europa ta detaya.

Cada delegacion a entrega un rapport 
tocante e estado actual di nan pais. Pa 
Aruba, minister di Husticia y Asun-
tonan Social Mr. Arthur Dowers, a 
entrega e contesta. E conclusion col-
ectivo ta preocupante: mientras tur 
pais den Reino tin un algun forma 
di legislacion cu ta proteha data per-
sonal, e cuadro digital ta diferente di 
manera significante entre paisnan. 
Esaki ta resulta den nivelnan di pro-
teccion cu no ta igual.

E implicacion di esaki pa Aruba tin 
varios profundidad. Di un banda, tin 
e topico di seguridad. Si standardnan 
di proteccion di data no ta alinea den 
henter Reino, e compartimento di 
informacion relaciona cu investiga-
cionnan criminal of seguridad nacio-
nal entre Aruba, Hulanda y e otro 
paisnan por ta legalmente complica 
of te hasta blokia. Den un economia 
di isla chikito manera di Aruba, unda 
combati trafico di droga, labamento 
di placa y contrabanda di hende ta de-
pende riba cooperacion cercano entre 
e islanan, cualkier barera na compar-
timento di data no ta un problema 
legal abstracto - e ta constitui un me-

nasa practico na seguridad publico.

Pa e motibo aki, IPKO a dicidi di 
manda un carta conhunto na gabinete 
di Reino, treciendo dilanti 4 pregunta 
formal:
1.	 Si intercambio di data entre e 
paisnan ta core riesgo di sufri restric-
cion significante, particularmente 
den areanan relaciona cu seguridad.
2.	 Si e legislacion cu ta den plan 
y ta andando na ambos nivel di Re-
ino y di cada pais ta anticipa di keda 
aplica na tempo, pa asina e limitacion 
riba compartimento di data indesea 
relevante na ciudadanonan por keda 
preveni.
3.	 Ki medidanan ta ser tuma pa 
garantisa cu lo cumpli cu e deadlin-
enan aki
4.	 Ki tiponan di data no lo ta 
completamente apto pa comparti, y 
cua ta e consecuencianan concreto di 
esaki.

E ta importante pa nota cu e parla-
mentarionan a agrega un punto de-
libera: manda e carta aki no ta nifica 
cu IPKO ta pre-husgando si mester 
un rijkswet pa implementa Conven-
tion 108+. Sino, e legisladornan kier 
claridad for di gobierno prome cu 
tuma un posicion. Pa Aruba, e linea ta 
cla: e data di nos ciudadanonan y nos 
capacidad pa coopera riba topiconan 
di seguridad mester tin proteccion, 
sin crea barera innecesario entre pais-
nan cu ta comparti un Reino.

E deficit Democratico
Den background di tur IPKO, pero 
potencialmente un di e procesonan 
cu mas consecuencia di tur, ta e tra-
bao di Deskundigengroep Democra-
tisch tekort in het Koninkrijk, pues 
e grupo di experto tocante e deficit 
democratico den Reino. E grupo 
aki ta consisti di 4 academico y ex-
perto legal, cu cada un ta representa 
e paisnan den Reino: Sra. Dr. Rach-
nilda Arduin (representante di Sint 
Maarten), MR. mr. Johan Sjiem Fat 
(representante di Aruba), Mr. prof. 
dr. Leonard Besselink (representante 
di Hulanda) y Mr. mr. dr. Aubrich 
Bakhuys (representante di Corsou y 
presidente di e grupo.)

E grupo su mandato formal tabata 
estableci na IPKO di juni na 2024 na 
Den Haag. E mision ta pa examina e 
pregunta constitucional fundamen-
tal: bao e structura actual di Hulanda, 
Parlamentarionan di Aruba, Corsou 
y Sint Maarten, no tin voto den e 
parlamento Hulandes cu tin funcion 
como Reino su legislatura, aunke e 
decisionnan cu tuma ta afecta nan 
ciudadano directamente. E ta demo-
craticamente aceptable cu ciudadan-
onan di Aruba, por ehempel, no tin 
representacion directo den e cuerpo 
cu ta tuma decisionnan den henter 
Reino cu ta mara nan?

Durante e reunion di IPKO, e grupo 
a presenta un actualisacion di nan tra-

bao, indicando con nan tin intencion 
di usa e resto di tempo prome cu trece 
un rapport formal. IPKO a acepta 
warda pa e rapport aki y despues de-
termina e proximo pasonan di mane-
ra independiente. E implicacionnan 
pa Aruba ta amplio: dependiendo 
riba e grupo su recomendacionnan, 
e structura constitucional di Reino 
mes por keda revisa - algo cu por di-
rectamente cambia e peso politico cu 
Aruba ta carga.

Resolucion di sclavitud: Aruba, 
Corsou y Sint Maarten ta papia 

como un
Den e sesion hunto di e 3 delegacion 
Caribense, a trece dilanti un reso-
lucion formal dilanti e delegacion 
di Hulanda. Na maart di 2026, Na-
cionnan Uni a oficialmente designa 
e tempo di sclavitud trans-Atlantico 
como “de ernstigste misdaad tegen 
de menselijkheid”, e crimen mas se-
rio contra humanidad cu a yega di 
comete. Dos tercer parti di estadonan 
miembro di Nacionnan Uni a vota 
na fabor di esaki. Reino Hulandes, 
sinembargo, a abstene - banda di 51 
otro pais.

E delegacionnan Caribense su resolu-
cion ta centra riba e principio cu: no a 
consulta gobiernonan di Aruba, Cor-
sou y Sint Maarten prome cu Reino 
a abstene. Esaki no ta solamente un 
keha diplomatico. E ta trata e curason 
di un patronchi recurente den rela-
cionnan di Reino: decisionnan riba 
forum internacional cu ta mishi di-
rectamente e historia y identidad di e 
islanan Caribense, cu ta tuma sin in-
volucra e gobiernonan mas concerni.

E resolucion a keda formalmente 
presenta na e delegacion Hulandes pa 
nan informacion, marcando un de-
claracion colectivo di solidaridad for 
di e 3 islanan cu ta comparti un histo-
ria di manera mas intimo.

Cambio den formato di IPKO
IPKO di juni a marca un cambio sig-
nificante den con e reunionnan aki 
lo ser structura. Basa riba un rapport 
di Sra. Sarah Wescot-Williams (Sint 
Maarten), titula “IPKO: Samen-
werken aan zichtbare resultaten die 
tellen’ (Cooperando den direccion 
di resultadonan visible cu ta impor-

tante), e 4 delegacionnan a keda di 
acuerdo cu lo adopta un formato 
nobo di trabao.

E formato nobo aki lo ta centra riba un 
tema principal, usando metodonan 
di trabao interactivo y incluyendo 
dialogo informal cu miembronan di 
gobierno Hulandes. E impacto di e 
formato nobo aki lo ricibi evaluacion 
formal despues di e IPKO cu lo tuma 
luga den januari di 2027, cu posible 
ahustenan.

Cada delegacion a acepta tambe cu lo 
desaroya por lo menos 1 tema princi-
pal, un hoofdtema, durante e 6 luna 
binidero segun e un formato com-
parti, cual despues lo circula entre e 
4 parlamentonan su comite pa Rela-
cionnan di Reino y considera pa fu-
turo agendanan di IPKO. Esaki ta un 
paso chikito pero significante den di-
reccion na haci IPKO mas structura, 
enfoca riba resultado y impacto pa e 
pueblo na ken e ta sirbi.

E reunion reciente di IPKO no ta-
bata solamente un reunion di rutina. 
E acuerdonan cu a stipula den e af-
sprakenlijst ta refleha un momento 
serio di inspeccion propio den e 4 
paisnan di Reino, tocante con nan ta 
coopera, si nan ta confia den otro y si 
e structuranan existente ta suficiente-
mente democratico pa un Reino cu 
ta presenta su mes como e union di 
partnernan igual.

Pa Aruba, 3 problema ta resalta como 
particularmente significante. Prome, 
e urgencia di crea harmonia pa pro-
teha cooperacion den seguridad. Di 
dos, e examinacion andando di e 
deficit democratico, cual na final por 
cambia Aruba su posicion constitu-
cional den Reino y den tercer luga, e 
afirmacion colectivo cu e historia di 
sclavitud ta merece un bos Caribense 
den forumnan internacional - y cu e 
silencio di Reino na Nacionnan Uni 
no ta Aruba su silencio.

E lista aki, firma dia 8 di juni, ta mas 
cu un documento di administracion. 
E ta un spiel na cual Reino Hulan-
des ta examina con compleho e ta y 
un invitacion abierto na Aruba por 
sigui forma su propio futuro dentro 
di esaki.

MEP ta insisti pa debate publico urgente tocante HOFA den Parlamento
Fraccion di MEP a renoba 
su yamado pa un reunion 
publico urgente tocante 
e propuesta di Rijkswet 
Houdbare Overheidsfi-
nanciën Aruba (HOFA). 
Den un carta oficial, cu 
a ser compaña pa varios 
rappel, e parlamentarion-
an ta pidi pa Parlamento 
habri un debate publico 
pa determina si tin sufi-
ciente consenso nacional 
pa sigui cu e controver-
sial Ley di Reino, cu ta 
toca temanan fundamen-
tal manera autonomia di 
Aruba, supervision finan-
ciero y e futuro relacion 
cu Reino Hulandes.

Un carta dirigi na presidente 
di Parlamento di Aruba, fecha 
20 di maart 2026, y compaña 
pa varios varios rappel cu a 
ser manda riba 20 di april, 11 
di mei, 25 di mei y 15 di juni, 
ta pidi pa un reunion publico 
den cual e parlamentario por 
determina nan posicion to-
cante Ley di Reino, HOFA. 
Segun e documento, e  parla-
mentarionan ta argumenta cu 
e asunto ta trata preguntanan 
fundamental relaciona cu au-
tonomia di Aruba y goberna-
cion financiero, y pa e motibo 
ey merece un discusion habri 
den Parlamento.

Den e carta, e parlamentari-
onan di fraccion di MEP ta 
indica cu desaroyonan reci-
ente rond di e propuesta di 
HOFA, combina cu e debate 
publico cu a surgi, ta hacie 
necesario pa Parlamento de-
bati publicamente si tin su-
ficiente consenso tocante e 
legislacion proponi. Nan ta 
sostene ademas cu den un 
estado democratico consti-
tucional, Parlamento mester 
desempeña un rol central ora 
decisionnan ta afecta e esen-
cia di autonomia y politica 
financiero di e pais. E parla-
mentario ta pidi pa e asunto 
ser inclui den agenda di Par-
lamento mas lihe posible.

E peticion ta yega na un mo-
mento importante den e de-
saroyo di e propuesta di e Ri-
jkswet HOFA. Mas tempran 
e aña aki, Conseho di Min-
ister di Reino (Rijksminis-
terraad) a aproba e siguiente 
paso den e proceso legislativo 
door di manda e propuesta 
di ley pa Conseho di Estado 
di Reino (Raad van State). E 
propuesta ta resultado di ne-
gociacionnan entre Aruba y 
Hulanda cu tin como meta 
establece un marco legal pa 
largo plaso pa finanzas pu-
blico sostenible y supervision 
financiero.

Durante e ultimo aña, e pro-
puesta di HOFA a bira un di 
e temanan politico mas debati 
na Aruba. Esnan na fabor ta 
argumenta cu e legislacion ta 
ofrece un caminda pa logra fi-
nanzas publico sostenible, in-
teres mas abao y un economia 
mas resistente na largo plaso. 
Esnan contra, sinembargo, a 
expresa preocupacion tocante 
e implicacionnan pa autono-
mia di Aruba y e grado den 
cual Parlamento di Aruba a 
ser involucra den e proceso.

Segun informacion publi-
ca pa Gobierno Hulandes, 
HOFA ta establece normanan 
financiero destina pa garanti-
sa finanzas publico sostenible 
na Aruba. E normanan aki lo 
ser complementa cu e Lands-
verordening waarborging 
houdbare overheidsfinanciën 
(LAft) di Aruba. Tur dos in-
strumento legal ta basa riba 
recomendacionnan di Fon-
do Monetario Internacional 
(IMF) y tin como meta fo-
menta disciplina fiscal y sos-
tenibilidad di debe na largo 
plaso.

Gobierno di Hulanda y Aru-
ba a enfatisa repetidamente 
cu e marco proponi lo crea 
varios beneficio financiero 
pa Aruba. Esakinan ta inclui 
acceso na facilidad di finan-
ciamento Hulandes cu tasa 
di interes mas faborable, po-
sibilidad pa refinancia parti di 
debe externo di Aruba y re-
duccion den costo di interes 
riba prestamonan cu Aruba a 
ricibi for di Hulanda durante 
pandemia di COVID-19. 
Gobierno a argumenta cu e 
placa cu ser gespaar door di 
pagonan di interes mas abao 
por ser reinverti den educa-
cion, salud, infrastructura y 
desaroyo economico.

Prome minister Mike Eman 
anteriormente a describi e 
propuesta como un paso 
importante den direccion 
di stabilidad financiero y 
cooperacion mas fuerte den 
Reino. Secretario di Estado 
Hulandes pa Relacionnan 
di Reino, Eric van der Burg, 
igualmente a caracterisa e 
legislacion como parti di un 
esfuerso conhunto pa crea 
finanzas publico sostenible y 
aumenta e capacidad di Aru-
ba pa inverti den su futuro.

A pesar di e garantianan ey, 
e propuesta a topa resisten-
cia for di oposicion y dife-
rente sector. Criticonan a 
argumenta cu Parlamento 
mester a ser involucra mas 
activamente durante etap-
anan anterior di negociacion 
y consulta. Algun represent-
ante di oposicion a cuestiona 
si e propuesta realmente por 
ser considera un Ley di Con-
senso di Reino si no tin un 
acuerdo politico amplio na 
Aruba mes.

E asunto di participacion par-
lamentario a bira un tema 
recurente den e debate. Frac-
cion di oposicion a sostene 
repetidamente cu Parlamento 
mester tin e oportunidad pa 
debati e legislacion publica-
mente prome cu Aruba sigui 
cu e siguiente pasonan den e 

proceso legislativo. 

Preguntanan relaciona cu 
autonomia a ocupa un lugar 
central den e discusion pu-
blico. Oposicion ta sostene 
cu e marco proponi lo trans-
feri demasiado influencia riba 
politica financiero di Aruba 
pa institucionnan na nivel 
di Reino. Nan ta señala spe-
cialmente disposicionnan cu 
ta trata mecanismo di super-
vision y e rol di Conseho di 
Minister di Reino den cierto 
asunto financiero.

Gobierno sinembargo ta re-
chasa e preocupacionnan 
aki. Recientemente Conseho 
di Estado di Reino a conclui 
cu e combinacion di e Ley 
di Reino y legislacion na-
cional di Aruba no ta mina 
e fundamento di autonomia 
di Aruba. Segun e organo, e 
areglo ta representa un marco 
temporal y consensual cu ta 
refleha responsabilidadnan 
comparti dentro di Reino.

E opinion di Conseho di Es-
tado ta ser considera amplia-
mente como un desaroyo im-
portante pasobra e ta aborda 
un di e criticanan principal 
presenta pa opositornan di e 
legislacion. Sinembargo, e or-
gano consehero a recomenda 
pa algun aspecto di e propu-
esta ser aclaria mas amplia-
mente, incluyendo temanan 

relaciona cu asociacionnan 
publico-priva y acceso na fa-
cilidad di financiamento den 
futuro.

Na mesun momento, Gobi-
erno di Aruba a intensifica 
su esfuersonan pa splica e 
propuesta na diferente sec-
tor di sociedad. Minister di 
Finanzas Geoffrey Wever a 
participa den un serie di se-
sion informativo publico cu 
organisacionnan empresarial, 
sindicato y gruponan comu-
nitario. E reunionnan aki tin 
como obhetivo provee in-
formacion factual y stimula 
un debate publico informa 
tocante tanto e Ley di Reino 
como e legislacion nacional 
acompañante.

Durante un di e reunionnan 
ey, el a enfatisa cu Aruba ta 
operando caba pa varios aña 
bao di formanan di supervi-
sion financiero na nivel di Re-
ino mediante e marco tempo-
ral di supervision financiero 
introduci na 2015. Segun go-
bierno, HOFA lo reemplasa e 
areglo temporal actual cu un 
sistema mas structura y sos-
tenible cu ta inclui mecanis-
monan pa eventualmente 
transferi responsabilidad na 
institucionnan local una bes 
cu metanan financiero acorda 
a ser alcansa.

Pa hopi, e debate rond di 
HOFA ta bay mas leu di 
reglanan tecnico fiscal. E ta 
toca preguntanan mas am-
plio tocante gobernacion, 
rindimento di cuenta, par-
ticipacion democratico y e 
relacion entre Aruba y Re-
ino Hulandes. E propuesta a 
surgi for di un proceso mas 
largo cu a cuminsa durante y 
despues di pandemia di CO-
VID-19, ora Aruba a depende 
fuertemente riba asistencia 
financiero Hulandes pa en-
frenta desafionan economico 
severo. Eventualmente, e dis-
cusionnan ey a evoluciona pa 
negociacionnan tocante su-
pervision financiero na largo 
plaso y sostenibilidad di debe.

Mientras cu e proceso legis-
lativo ta sigui su curso, aten-
cion awor ta bay back  na Par-
lamento. E peticion renoba di 
parlamentarionan di fraccion 
di MEP ta pone presion adi-
cional pa determina si un de-
bate publico lo ser programa. 
Un sesion asina lo brinda 
miembronan di Parlamento e 
oportunidad pa expresa clara-
mente nan posicion tocante 
e propuesta y permiti pueblo 
sigui e discusion den un con-
texto oficial.

Economia di Aruba ta sigui crece den april 2026 cu turismo fuerte y 
inflacion abao

Cifranan economico mas 
reciente publica pa Cen-
trale Bank van Aruba 
(CBA) ta mustra cu eco-
nomia local a sigui regis-
tra señalnan positivo du-
rante luna di april 2026. 
Datonan tocante turismo, 
cantidad di placa den cir-
culacion, activonan exter-
no y entrada di gobierno ta 
indica cu diferente sector 
importante di economia 
a mantene un tendencia 
di crecemento durante e 
prome cuater luna di aña.

Un di e desaroyonan mas no-
table ta den sector turistico. 
Durante april 2026, Aruba 
a ricibi 141.135 turista stay-
over, compara cu 126.419 den 
e mesun luna di aña 2025. Es-
aki ta representa un aumento 
di 11,6% riba base anual. Na 
mesun momento, e cantidad 
total di anochi cu bishitante 
a keda  a subi cu 12.4%, al-
cansando 904.978 anochi.

Mercado Norte Americano 
a keda e fuente principal di 
bishitante pa Aruba. Durante 
luna di april, 108.760 turista 
a bin for di Norte America, 
un aumento di 8,4% compara 
cu luna di april di aña pasa. 
Di e total aki, 100.452 tabata 
procedente di Merca, cu ta 
representa un crecemento di 
6,3%

Un aumento significante den 
bishitante di Latino America 
tambe a ser registra. E region 
aki a contribui cu 23.669 tur-
ista durante luna di april, loke 
ta casi 40% mas hopi cu den e 
mesun periodo di 2025. Aun-
ke e cantidad di bishitante 
Venezolano a baha compara 
cu aña pasa, otro mercado La-
tino Americano a compensa 
esaki ampliamente.

Europa, otro mercado impor-
tante pa Aruba, a registra un 
disminucion chikito di 2,8% 
den cantidad di bishitante 
durante luna di april. Sinem-
bargo, e cantidad di turista cu 
a bin di Hulanda a aumenta 
cu 3.3%, indicando cu Aruba 
ta keda un destino popular 
entre biaheronan Hulandes.

Si ta mira e prome cuater luna 
di 2026 hunto, e resultadonan 
ta mas positivo. Entre januari 
y april, Aruba a registra un 
crecemento acumulativo di 
9,6% den cantidad total di 
bishitante stay-over. Bishi-
tante for di Latino America a 
crece cu mas di 40% durante 
e periodo aki, mientras cu 
Europa a aumenta cu 9,1%.

Ademas di crecemento den 
turismo, e cifranan monetar-
io tambe ta refleha expansion 

economico. E cantidad total 
di “broad money”, cu ta in-
clui placa cash, cuenta cori-
ente, deposito di spaar y otro 
forma di deposito, a alcansa 
Afl. 7,28 biyon na fin di april 
2026. Esaki ta representa un 
aumento considerable com-
para cu e Afl. 6,53 biyon reg-
istra den april 2025.

Segun e datonan, tanto placa 
cash den circulacion como 
deposito bancario a contribui 
na e aumento aki. E cantidad 
di placa directamente dis-
ponible den economia a subi 
te Afl. 4,33 biyon, mientras cu 
e categoria di “quasi-money”, 
cu ta inclui principalmente 
cuenta di spaar y deposito na 
plaso, a alcansa casi Afl. 2,96 
biyon.

E crecemento den cantidad di 
placa den economia ta gener-
almente refleha mas actividad 
economico, mas inversion 
y un nivel mas halto di con-
sumo. Sinembargo, exper-
tonan normalmente tambe ta 
monitorea e desaroyo aki pa 
sigura cu e no ta crea presion 
excesivo riba prijsnan.

Den  e area di credito, sec-
tor priva a sigui experimenta 
crecemento. E reclamonan 
riba sector priva a subi te 
Afl. 4,84 biyon na april 2026. 
Credito pa empresanan a au-
menta te mas cu Afl. 3,6 bi-
yon, mientras cu credito pa 
consumidor y hipoteca resi-
dencial tambe a registra au-
mento.

Esaki por indica cu empre-
sanan ta sigui haci inversion 
y cu famianan ta mantene 
confiansa den mercado local. 
Hipotecanan pa cas a keda 
relativamente stabiel, mien-
tras cu otro forma di finan-
ciamento personal a mustra 
un aumento chikito.

Activonan externo di Aruba 
tambe a a bira mas fuerte. 

E reserva externo netto di e 
sistema monetario a alcansa 
Afl. 4,14 biyon na april 2026. 
Esaki ta un nivel mas halto cu 
e Afl. 3,65 biyon registra un 
aña prome.

E aumento den reserva exter-
no ta importante pasobra e ta 
contribui na stabilidad finan-
ciero di e pais. Reserva fuerte 
ta ofrece proteccion contra 
posible shocknan externo y ta 
yuda mantene confiansa den 
e florin Arubiano.

Dentro di e reserva aki, e 
posicion di Centrale Bank 
van Aruba a keda robusto. 
CBA tabatin mas cu Afl. 4,5 
biyon den activonan externo 
durante luna di april. Un par-
ti importante di esaki ta con-
sisti di reserva internacional y 
oro.

Pa loke ta trata entrada di 
gobierno, durante luna april 
2026 entrada di gobierno a 
yega na un total di Afl. 146 
miyon. Esaki ta un tiki mas 
halto cu e Afl. 143.2 miyon 
registra den april 2025.

Entrada fiscal a representa e 
mayoria di e ingreso di gobi-
erno. Recaudacion di belast-
ing riba entrada y ganashi a 
genera Afl. 34,6 miyon du-
rante luna di  april. Belasting 

riba mercancia y impuesto di 
importacion tambe a aporta 
significantemente na e total.

Impuesto di importacion 
a genera Afl. 21,7 miyon, 
mientras cu impuesto di ho-
tel a aporta Afl. 11,8 miyon. 
E ultimo cifra ta confirma e 
importancia continuo di tur-
ismo como motor principal 
di e economia di Aruba.

Impuesto BBO/BAVP a gen-
era Afl. 40,2 miyon durante 
luna di april, reflehando ac-
tividad comercial continuo 
den diferente sector di eco-
nomia.

Mientras tanto, e posicion 
financiero di gobierno den 
relacion cu e sistema mon-
etario a mustra algun cambio 
durante e prome lunanan di 
2026. Na fin di april, e oblig-
acion netto di gobierno cu e 
sistema monetario tabata Afl. 
104,9 miyon. Aunke esaki ta 
un aumento compara cu e 
luna anterior, e nivel ta con-
siderablemente mas abao cu 
e posicion registra durante 
varios luna den 2025.

Otro indicador importante ta 
inflacion. E indice di prijs pa 
consumidor tabata na 110,8 
punto na april 2026. Com-
para cu april 2025, e aumento 

tabata 0,8%. E promedio di 
inflacion pa e ultimo 12 luna 
tabata apenas 0,2%.

E nivel relativamente abao 
di inflacion ta indica cu prijs 
den economia Arubiano a 
keda generalmente stabiel. 
Pa consumidor, esaki ta nifica 
cu  costo di bida no a experi-
menta aumento significativo 
durante e ultimo aña.

Stabilidad di prijs, combina 
cu crecemento den turismo y 
actividad economico, ta rep-
resenta un mescla faborable 
pa economia nacional. Econ-
omistanan generalmente ta 
considera cu crecemento 
economico compaña pa in-
flacion modera ta un señal di 
un economia balansa.

Otro dato interesante ta cu e 
indice di diversificacion tur-
istico a baha te 0,52 durante 
april 2026. E indice aki ta 
midi con concentra of diver-
sifica e mercado turistico ta. 
Un cifra mas abao normal-
mente ta indica cu Aruba ta 
depende di un grupo mas 
amplio di mercado, algo cu 
por aumenta resiliencia eco-
nomico.

Aunke dato tocante ocupa-
cion hotelero no tabata dis-
ponible pa april 2026, e au-
mento den cantidad di bishi-
tante y den cantidad total di 
anochinan cu nan a pasa na 
Aruba ta sugeri cu demanda 
pa alohamento a keda fuerte.

Basa riba e cifranan pre-
senta pa CBA, e panorama 
economico pa april 2026 a 
mustra un economia cu ta 
sigui crece, impulsa princi-
palmente pa un sector tur-
istico fuerte, entrada fiscal 
stabiel, expansion den credito 
y reserva externo saludable. 
Na mesun momento, infla-
cion a keda bao di control, 
ofreciendo un ambiente rel-
ativamente stabiel tanto pa 
consumidor como pa empre-
sanan.

Dilma Arends

Guera por termina...
Pretension imperialista ta sigui...

E perspectiva di un fin na e guera entre Iran 
y Merca/Israel tabatin efecto positivo inme-
diato mundialmente. Prijs di petroleo y gas 
natural a cuminza baha den un optimismo 
cu merece cautela sin embargo. Ta trata di 
un alto al fuego di 60 dia, durante cual e 
partidonan lo sigui delibera riba mayoria di 
aspecto pa cual no tin un areglo ainda. Un 
regreso na hostilidad ta parce un posibi-
lidad remoto; cada partido tin nan motibo 
pa no continua e guera cu tabatin un costo 
enorme na ambos banda y cerca e paisnan 
den region tambe.       
                                                                                                                                                        
Pero e guera a mustra tambe cu poder militar 
grandi riba su mes no ta gana guera.Bombardea 
un pais no necesariamente ta haci un pueblo 
rindi; di esey tin hopi ehemplo den historia. Y 
tambe pone economia mundial na riesgo, inclu-
sive na Merca mes, no ta parce un bon plan pa 
restablece hegemonia mundial. E guera y e acti-
tud enemistoso Mericano, hasta y principalmente 
cu e supesto aliadonan di NATO, a solamente in-
tensifica e busqueda di otro paisnan di lazo eco-
nomico alternativo, lagando Merca un banda. Es-
aki ta conta en particular pa Europa y Canada, cu 
no por keda sin actua, buscando nan propio papel 
como bloque economico, cu no ta cuadra cu e vi-
sion di Trump, cu ta dividi mundo entre tres pais 
hegemonico: China, Rusia y Merca. Europa no 
tin pakico acepta e pensamento aki. Union Eu-
ropeo, sin conta Gran Bretaña aden cu a mustra 
un aliado Europeo importante, ta un mercado 
mas grandi cu Merca y tres biaha tamaño di Rusia 
den poblacion y den GDP mas ainda. Ademas e 
reparticion cu Trump ta visualiza ta laga un banda 
un pais manera India, na e momento aki e pais 
cu mas poblacion y na caminda pa bira un poder 
economico importante. 

Pa loke ta e situacion na Medio Oriente mes,  
punto mas importante ta cu e bloqueo di estre-
cho di Hormuz lo termina y trafico maritimo 
por reanuda. Pero esaki no ta significa cu di bi-
aha por spera transporte maritimo den Golfo di 
Persia bolbe na e nivel normal. Tin varios prob-
lema pa resolve, entre otro e minanan cu Iran a 
pone den lama cu ta keda un peligro grandi pa 
barco. Ademas e asunto di seguro di embarca-
cion y mercancia si e peligro aki ta presente ai-
nda. Prijs di petroleo pa futuro ta baha inmedi-
atamente, pero lo tarda basta tempo pa e prijs pa 
e consumidordi gasolin y diesel baha na un nivel 
aceptable.Manera bisa anteriormente, un regreso 
na hostilidad militar ta menos probable, tambe 
si despues di 60 dia no tin un acuerdo final ai-
nda. Partidonan envolvi lo prolonga e acuerdo 
actual. Mayoria di asunto clave no a keda resolvi, 
manera e tema di material nuclear enriqueci y e 

deseo di Iran pa keda cu energia nuclear. Ironi-
camente un acuerdo riba e puntonan aki ta keda 
cerca di e tratado cu gobierno di Obama a logra 
na 2015, cu presidente Trump a desbarata durante 
su promer periodo presidencial, pretendiendo cu 
e tratado tabata un desastre. Despues di esaki Iran 
a cuminza enriquece uranio, pasobra e pais no ta-
bata mara mas na un acuerdo internacional. Iro-
nia total lo ta si finalmente ta yega na un acuerdo 
cu ta practicamente identico na esun cu Obama a 
logra, lantando e pregunta pakico mester a causa 
tanto destruccion y gasta centenares di biyones 
na material militar, pa no papia mes di e destruc-
cion causa na Iran y e paisnan den e region y na 
Libanon unda Israel ta hibando su propio ‘side-
show’contra Hezbollah. 

A pesar di e acuerdo momentaneo, gobierno di 
Trump ta sigui bao presion pa yega na un areglo 
definitivo. Dos luna di paz relativo ta pone nos 
den luna di augustus, cu poco tempo kedando pa 
eleccion na inicio di november na Merca. Un re-
anudacion di e guera sumamente impopular na 
Merca casi sigur lo ocasiona un desastre electoral 
pa partido Republicano, causando un perdida di 
mayoria den Congreso, posiblemente den tanto 
Senado como Camara di Representante. Ta im-
portante por lo tanto pa resolve e asunto aki mas 
pronto posible. Pero gobierno di Trump tin mas 
ambicion. E intento di gobierno Mericano pa es-
tablece su mes atrobe como ‘doño di continente’ 
tin otro obhetivo na vista: Cuba. Esaki por bay 
causa bastante incrtidumbre den nos region, cu 
ta caracteriza pa hopi pais chiquito cu ta depende 
grandemente di turismo, entre nan nos propio 
pais. E peligro grandi ta cu na Merca esnan na 
fabor di guera por pensa cu Cuba lo ta un ‘paseo 
den ciudad’ manera na Venezuela, pero tur cono-
cedor di e pais aki por comproba cu no ta yega 
facilmente na un acuerdo cu e regimen Cubano 
manera tabata e caso na Venezuela, unda real-
mente e top Chavista a entrega Nicolas Maduro y 
su esposa pa nan yega na un deal cu Trump encu-
anto reactivacion di industria petrolero. Cuba tin 
ademas lazo economico cu varios pais Europeo y 
cu Canada, cu no lo apoya Trump den un ‘take-
over’sangriente na Cuba, unda un parti consider-
able di e pueblo lo defende nan pais. Por ta cu na 
e cumbre di paisnan di G7 actual esaki lo ta un 
di e temanan cu lo discuti. Progreso economico 
mundial mester di paz y no mas aventura mili-
tar di Merca. Sin embargo, e perdida di prestigio, 
especialmente cu e paisnan considera aliado, por 
conduci na un gobierno Mericano en busca di 
ocasion pa reafirma nan posicion di unico poder 
grandi, cu ya no ta un realidad mas. Dominio 
militar ya no ta e unico manera pa expresa influ-
encia. 

Segun comunicado di gobierno:

DIMAS temporalmente evacua despues di 
posibel contaminacion di gas

Dialuna mainta, un situacion di emer-
gencia a tuma luga den edificio unda 
Departamento di Integracion, Maneho y 
Admision di Stranhero (DIMAS) y Depar-
tamento di Labor ta estableci, despues cu 
un empleado di Departamento di Labor 
a cuminsa sinti malo aparentemente debi 
na un posibel contaminacion di gas.

Poco despues, algun otro empleado di Departa-
mento di Labor a presenta sintomanan similar. 
A transporta algun persona cu ambulance pa 
hospital pa control medico adicional, mientras 
cu algun a scoge pa bay hospital cu nan propio 
transporte pa haci control medico.
Despues di e yamada inicial, Polis, Ambulance 
y Cuerpo di Bombero a yega na e sitio y a haci 
un evaluacion amplio di e situacion pa exclui 
cualkier riesgo potencial pa personal y publico 

presente den y rond di e edificio.
Despues di evaluacion, Brandweer a tuma de-
cision pa evacua henter e edificio pa resto di 
dialuna, pa duna autoridadnan competente 
oportunidad pa continua cu nan investigacion 
y inspecciona e edificio pa determina si tin 
presencia di un of otro riesgo potencial.
Cu esaki, DIMAS a permanece cera pa resto di 
dialuna 15 di juni 2026. E intencion ta pa re-
anuda operacionnan normal diamars 16 di juni 
2026, semper y cuando autoridadnan compe-
tente confirma cu e edificio ta sigur pa uzo.
Relaciona cu clientenan cu tabatin cita pa di-
aluna atardi, DIMAS lo contact nan pa repro-
grama e citanan pa diabierna awo.
DIMAS ta aprecia e cooperacion y compren-
sion di tur persona afecta durante e situacion 
aki y ta desea tur empleado cu a sinti malo 
pronto recuperacion.

Cuerpo Policial Aruba ta informa:
Polis di Oranjestad a duna un total di 536 boet den proyecto di accion pa cu auto 

mal staciona
Na october 2025 Polis di 
Oranjestad conhuntamente 
cu Aruparking a anuncia cu 
lo cuminsa cu proyecto di 
accion y controla vehiculo-
nan di motor cu ta mal sta-
ciona den Centro di Oran-
jestad.

Polis tin un parti primordial 
den e proyecto en cuestion pa 
motibo cu Polis tin e autoridad 
pa duna un boet y pa actua na 
momento cu mira un infraccion 
pa cu autonan mal staciona den 

Oranjestad. 
E proyecto su meta ta pa resolve 
e problemanan di parkeo den 
Centro di Oranjestad tambe 
den vecindario.  E enfoke ta 
cu mester sigui e reglanan pa 
ora di staciona (parkeer), tuma 
accion pa autonan mal staciona 
y controla si a cumpli cu e pago 
na e parkeermeters. 

Polis di Oranjestad ta haci lo 
maximo pa cu e proyecto y ta 
visibel pa asina actua pa cu e 
situacion aki. 

Por tuma nota cu di januari 
2026 te cu mei 2026 un total di 
536 boet a wordo duna. Tambe 
tabatin 1 detencion. 

Tambe a takel den total 323 ve-
hiculo di motor cu tabata mal 
staciona.

E colaboracion entre KPA y 
Aruparking ta sigui hunga un 
rol importante pa mehora e 
fluho di trafico, mantene e or-
den publico y e calidad di bida 
den centro di Oranjestad.

Segun comunicado di partido AVP:

Mike Eman lo traspasa liderazgo na september 2026 y e puesto di 
Minister-President na 1 di januari 2027

Durante un reunion completa-
mente yen na Cas di Partido algun 
anuncio grandi a wordo haci dor 
di e lider di Partido Mike Eman. 
Lider di AVP y Minister-President 
Mike Eman a anuncia awe anochi 
dos decision historico y di gran im-
portancia cu ta marca e comienso 
di un capitulo nobo pa AVP y pa 
Aruba. Eman a anuncia cu durante 
e Congreso di Liderazgo di AVP na 
september 2026, e lo entrega lider-
azgo di partido na un generacion 
nobo. Ademas, el a comunica cu 
e lo termina su cargo di Minister-
President di Aruba na 1 di januari 
2027.Cu e decision aki ta cera un 
epoca den cual Eman a lidera AVP 
pa binticinco aña, y a ocupa cargo 
di Minister-President durante tres 
periodo diferente di gobernacion.
Mike Eman su carera politico lo bay 
den historia cu e recordnan grandi: 
Mike Eman ta e votegetter mayor di 
Aruba desde Status Aparte y a hiba 
partido AVP na 13 asiento, cu ta otro 
record electoral desde Status Aparte. 

Su logronan den gobernacion ta keda 
graba den historia, riba tereno econom-
ico, social y infrastructura, cambionan 
grandi a wordo realisa.

 Su vision pa Reino Hulandes ta keda 
esun mas inspirativo di tur tempo. Su 
amor pa traha pa esnan di menos re-
curso no conoce igual. Un lider cu vi-
sion y pasion cu lo ta un ehempel pa e 
generacionnan cu ta bin. Di momento 
cu e a drenta poltica y te awe ta un bas-
tion di speransa. Su resultado electoral 
na votonan preferencial na number 29 
probablemente tambe lo keda un re-
cord pa hopi tempo, dificil pa iquala.
Den un discurso marca pa gratitud, re-
flexion y confiansa den futuro, Eman a 
papia tocante responsabilidad cu lider-
azgo ta hiba cune. Den e siguiente 6 
lunanan Eman a enfatisa cu e ta spera 
di por termina algun proyecto social 
importante pa esnan mas vulnerable 
den nos comunidad y tambe pa e bari-
onan mas vulnerable.

El a expresa su profundo gratitud pa e 

confianza cu a wordo deposita den dje 
durante tanto aña y a bisa cu e ta un 
privilegio extraordinario pa por sirbi su 
pais durante periodonan di gran reto 
y momento importante den desaroyo 
nacional di Aruba.

Na mes momento, el a enfatisa cu 
su traspaso como lider di partido na 
september y como Minister-President 
final di anja no ta nifica un despedida 
di e idealnan na cual e a dedica su bida.

“Mi responsabilidad pa Aruba no ta 
caba cu un cargo ni cu un titulo. Mi 
amor pa nos pais, mi fe den nos pueblo 
y mi conexion cu AVP ta keda mescos. 
Despues di 1 di januari 2027 tambe, mi 
lo sigui dedica mi curason y alma na 
partido, na nos comunidad y na bien-
estar di Aruba.”

Cu e Congreso di Liderazgo na sep-
tember y e transicion di cargo di Minis-
ter-President na 1 di januari 2027, AVP 
ta tuma conscientemente un paso den 
direccion di relevo generacional, man-

teniendo fiel na e balornan cu a guia 
partido desde su fundacion: servicio, 
responsabilidad, solidaridad y amor pa 
Aruba.

34 feto humano haya dera den hardin di un dokter na Polonia
(AFP)—Un dokter na Po-
lonia a ser deteni despues 
cu 34 feto humano a haya 
dera den hardin di su cas 
anterior, autoridadnan a 
anuncia dialuna.

Magdalena H., un patologo 
medico di 57 aña sin ante-
cedente criminal, ta sospecha 
di a usa e fetonan pa haci ex-
perimentonan y awor e ta en-
frenta te 12 aña di prison.

E caso a causa hopi reaccion 
na Polonia, un pais tradicio-
nalmente Catolico, cu hopi 
hende puntrando con el a 
logra obtene e curpanan di e 
babynan no naci den un pais 
cu tin algun di e leynan mas 
estricto tocante aborto na Eu-
ropa.
Pero un vocero di fiscalia a 
bisa cu te awor no tin prueba 

cu el a obtene e fetonan via 
aborto ilegal.
E cargonan contra e dokter ta 
inclui profanacion di cadav-
ernan, maneho inapropia di 
desperdicio y bandona mate-
rialnan peligroso na un lugar 
no autorisa.
Siman pasa, fiscalnan den 

zuidoost di Polonia a ricibi 
informacion cu desperdicio 
medico a ser descubri du-
rante trabaonan di construc-
cion na su cas anterior den e 
pueblo di Lutoryz.
Despues di un buskeda gran-
di den e area cu participacion 
di decenas di polis, radar y ca-

chonan, a haya por lo menos 
34 feto dera den e hardin.

“Probablemente e desperdi-
cio aki a ser usa pa e muher 
deteni haci testnan,” vocero 
di Fiscalia Distrital di Rz-
eszow, Krzysztof Ciecha-
nowski, a bisa.

Fuentenan cu no a ser identi-
fica a bisa Radio Eska di Polo-
nia cu Magdalena H. a tuma 
e fetonan durante pandemia 
di Covid-19 for di un hospi-
tal na Rzeszow unda e tabata 
traha, pa conduci testnan cu 
nan na cas.

Banda di e curpanan, dies 
miles slide di microscopico, 
blokinan di parafina y “frag-
mentonan di documen-
tacion” tambe a ser descubri 
durante e buskeda, e vocero a 

agrega.

Despues, e dokter a ser aresta 
diabierna y a haya orden pa 
keda tres luna den detencion 
preventivo.

Despues di tende e cargonan, 
e dokter no a declara su mes 
culpable, pero “a indica cu el 
a trece y dera personalmente 
e fetonan humano haya riba 
su propiedad, hunto cu otro 
desperdicio medico,” e voc-
ero di fiscalia a bisa durante 
un conferencia di prensa.

E identidad di e fetonan ainda 
no a ser determina, y tampo-
co ta conoci ainda si Magda-
lena H. — di ken su fam no 
a ser publica conforme ley di 
privacidad di Polonia — a ac-
tua su so of cu participacion 
di otro personanan.

MSF ta retira 18 empleado pa abuso di refugiadonan Sudanes na Chad

(AFP)—Decenas di em-
pleado di Doctors With-
out Borders a ser acusa di 
abuso sexual di refugiad-
onan Sudanes na Chad, e 
organisacion a bisa dialu-
na, agregando cu el a des-
pedi 18 trahador despues 
cu investigacionnan a 
confirma “conducta in-
apropia”.

E organisacion medico, con-
oci pa su acronimo Frances 
MSF, a bisa cu el a lansa un 
serie di investigacion tocante 
“acusacionnan serio di explo-
tacion y abuso sexual” pre-
senta na fin di 2024 pa refu-
giadonan Sudanes cu ta ser 
alberga den oost di Chad.
Desde cu guera civil di Su-

dan entre e ehercito y e gru-
po paramilitar Rapid Support 
Forces a cuminsa na april 
2023, e conflicto a causa dies 
miles di morto y mas cu 12 
miyon persona desplasa, di 
cual casi un miyon a huy 
bay Chad, segun Nacionnan 
Uni.

Den un email confirmando 
informacion reporta inicial-
mente pa Associated Press, 
MSF — un di e organisa-
cionnan mas grandi cu ta 
brinda ayudo den e campa-
mentonan di refugiadonan 
den oost di Chad — a bisa cu 
su investigacionnan a revela 
varios caso di “conducta serio 
inapropia”.

“Nos ta lamenta profunda-
mente e daño causa,” e or-
ganisacion a bisa.

E organisacion medico a 
describi con su investiga-
cionnan, durante varios luna, 
a “identifica acusacionnan di 
conducta inapropia, incluy-
endo acoso sexual, explota-
cion y abuso”.

“Mientras cu algun di e 59 
acusacionnan a ser confirma 
por medio di e revision, otro 
a keda sin verificacion paso-
bra den algun caso ni e vic-
tima ni e agresor no por a ser 
identifica,” e organisacion a 
bisa, enfatisando cu “unda 
investigacionnan a determina 
conducta serio inapropia, ac-
cion disciplinario inmediato 
a ser tuma”.

“Como resultado, 18 em-
pleado a ser despedi y awor 
no por traha cu MSF mas.”

E organisacion a bisa cu e 
empleadonan acusa ta parti di 
diferente departamento den 
e organisacion, incluyendo 
personal cu contrato, traha-
dornan diario, contratistanan 
externo y proveedornan.
“Pa proteha e confidenciali-
dad, privacidad y seguridad 

di esnan afecta, conforme un 
acercamento centra riba so-
brevivientenan, nos no por 
comparti mas detaye tocante 
casonan individual of resulta-
donan,” e organisacion a bisa.
E organisacion benefico a 
enfatisa cu “e conducta in-

apropia aki ta representa un 
violacion serio di e balornan 
y responsabilidadnan di MSF.

“Nos ta sigui traha pa fortal-
ece nos sistemanan di pre-
vencion, deteccion y respu-
esta,” el a bisa.

Corsou su status legal unico ta crea desafio pa sistema di identidad den 
Reino

( C u r a c a o C h r o n i c l e ) 
- Corsou su status au-
tonomo dentro di Reino 
Hulandes ta presenta de-
safionan unico pa e opera-
cion y evaluacion di Reino 
su identidad y sistema di 
paspoort, segun un rap-
port nobo di gobierno Hu-
landes.

E evaluacion periodico di e 
registro basico di persona y 
documentonan di biahe ta 
conclui cu Aruba, Corsou 
y Sint Maarten ta ocupa un 
posicion special dentro di Re-
ino su infrastructura pa iden-
tidad, pa motibo cu nan ta 
opera bao nan propio legisla-
cion y sistema administrativo.
Mientras paisnan den Caribe 

ta forma parti di Reino su red 
di identidad, no semper nan 
ta opera bao e mesun cuadro 
legal cu Hulanda. Como re-
sultado, ministerio Hulandes 
di Interior ta bisa cu ta dificil 
evalua con efectivo e sistema 
henter ta usando un solo set 

di criteria.

E rapport ta pone enfasis riba 
con compleho mantencion di 
un sistema unifica di iden-
tidad den varios hurisdiccion 
cu diferente ley, procedura y 
structura institucional por ta.

Na mesun tempo, e evalu-
acion ta revela cu e paisnan 
den Caribe no solamente ta 
usuarionan di e sistema sino 
tambe ta contribui na esaki 
financieramente. E agencia 
Hulandes pa data di identi-
dad ta ricibi entrada pa medio 
di provee documentonan di 
biahe y servicionan relaciona 
na autoridadnan den partinan 
Caribense di Reino, cual ta 
nifica cu Corsou y e otro isla-
nan ta yuda sostene e funcion 
di e cuadro comparti.

E ministerio tambe tin cau-
tela contra recorte grandi di 
presupuesto of cambionan 
structural na e sistema. Pa 
motibo cu registracion di 
identidad y servicionan di 

paspoort ta interconecta den 
henter Reino, ahustenan den 
un solo hurisdiccion tambe 
por caba den gastonan mas 
halto, presion administrativo 
aumenta of reduccion den 
calidad di servicio.

E resultadonan ta bini mien-
tras gobiernonan den henter 
Reino ta sigui explora mane-
ranan pa modernisa servi-
cionan publico y expande 
plataformanan gubernamen-
tal digital. Sinembargo, e rap-
port ta laga cla cu seguridad 
y confiabilidad mester keda 
e obhetivo primario, aunke 
esaki ta nifica sacrifica algun 
conveniencia of velocidad pa 
ciudadanonan.

Corsou ta considerando entrada sin necesidad di Visa pa Venezolanonan
(CuracaoChronicle) - 
Gobierno di Corsou ta 
formalmente evaluando 
e posibilidad di kita e 
rekisito di visa pa bishi-
tantenan Venezolano den 
un esfuerso pa rebiba tur-
ismo di un di e isla su mer-
cadonan historicamente 
mas importante.

E informacion aki a keda 
revela pa minister di Desar-
oyo Economico Dr. Roderick 
Middelhof durante un ent-
revista y desde e tempo aki 
a keda confirma di manera 
independiente pa medio di 
Corsou, Curacao Chronicle.

Segun Middelhof, gobierno 
ta examinando si kita e rekisi-
to di visa pa ciudadanonan 
Venezolano lo yuda restaura e 
cantidad di bishitantenan cu a 
cay drasticamente desde cu a 
introduci e rekisito di visa.

“Actualmente nos ta evalu-
ando kita e rekisito pa motibo 

cu, manera bo sa, tabatin un 
tempo cu Venezolanonan no 
tabatin mester di un visa pa 
drenta Corsou,” Middelhof a 
bisa. “Awo nos ta mirando po-
sibilidad pa pone e situacion 
aki back den implementacion 
pa por atrae mas turismo for 
di Venezuela atrobe.”

E proposicion ta bini mien-
tras Corsou ta enfrenta un 
caida dramatico den turismo 
di Venezuela. Cifranan ofi-
cial ta mustra cu entre janu-
ari y mei di 2025, a mira un 
total di 10.025 bishitante 
di Venezuela kedando na e 
isla. E mesun periodo aki na 
2026, a mira solamente 3.714 
bishitante, representando un 
disminucion di alrededor di 
63% den un aña.

E caida ta sigui e introduc-
cion di rekisitonan di visa pa 
nacionalnan di Venezuela cu 
ta biahando pa Corsou y otro 
restriccionnan di biahe cu a 
afecta mobilidad entre e pais-

nan bisiña.

Pa varios decada, Venezuela 
tabata un di Corsou su part-
nernan mas cercano den tur-
ismo y economia. E distancia 
cortico entre e dos pais a haci 
Corsou un destino popular 
pa compras, negoshi, ser-
vicionan medico y biahe di 
placer. Bishitantenan Vene-
zolano tambe a hunga un 
rol significante den sostene 
negoshinan local, restaurant-
nan, bendedornan y hotel-
nan.

Middelhof a enfatisa cu e 
relacion entre Corsou y Ven-
ezuela ta extende mas aleu 
cu turismo. Lasonan eco-
nomico, intercambio cultura, 
conexionnan familiar y biahe 
historicamente a conecta e 
dos nacion.
E minister tambe a reconoce 
e importancia di Venezu-

ela pa Corsou su cadena di 
suministro di cuminda. Pa 
varios aña, agricultornan y 
exportadornan Venezolano a 
provee fruta y berdura fresco 
na e isla, yudando cumpli cu 
necesidadnan local y man-
tene prijsnan competitivo.

E evaluacion di e politica di 
visa aparentemente encaha 
den gobierno su strategia mas 
amplio di fortalece coopera-
cion economico regional y 
reapertura di mercadonan cu 
tradicionalmente a contribui 
na Corsou su economia.

E anuncio ta bini poco despu-
es cu gobierno a cuminsa 
explora medidanan pa me-
hora conectividad regional y 
facilita biahe for di paisnan 
bisiña den Caribe y Latino 
America. Anteriormente e 
luna aki, minister Middelhof 
tambe a confirma cu Corsou 

ta tumando pasonan den di-
reccion di elimina e rekisito 
di visa pa ciudadanonan di 
Republica Dominicana como 
parti di esfuersonan pa im-
pulsa turismo, mercado y in-
version.

No a tuma decision final ain-
da tocante e rekisito di visa pa 
Venezolanonan. Sinembargo, 
e minister su compromiso ta 
indica cu gobierno ta activa-
mente considerando cambio 
di politica cu por haci biahe 
na Corsou mas facil pa bishi-
tantenan Venezolano y po-
tencialmente resolve e caida 
significante den yegada mira 
durante e ultimo aña.

Si aproba, e medida por rep-
resenta un di e cambionan 
mas significante den e rela-
cionnan entre Corsou y Ven-
ezuela desde cu a introduci e 
regimen actual di visa.

Sistema Hulandes di discapacidad ta proyecta pa pasa 1 miyon 
beneficiario mientras reclamonan ta aumenta

(NLTimes) - Hulanda ta 
yega na casi 1 miyon per-
sona cu ta ricibi beneficio 
pa discapacidad laboral, 
mientras doñonan di tra-
bao ta sigui confronta es-
casez di personal. Lider-
nan politico, sindical y em-
presarial no a logra yega 
na un acuerdo tocante re-
formanan despues cu ne-
gociacionnan riba futuro 
di e sistema di seguridad 
social a fracasa, mientras 
preocupacionnan ta crece 
cu e sistema actual por 
desanima hende pa bolbe 
traha, segun De Telegraaf.

Na mesun momento, nego-
ciacionnan di nivel halto en-
tre dunador di trabao y sin-
dicatonan tocante e sistema 
Hulandes di seguridad social 
a para despues di un reunion 
fracasa cu Gabinete y part-
nernan social. Esaki a laga e 
sindicatonan FNV y CNV, 
hunto cu organisacionnan di 
dunadornan di trabao, sigui e 
discusionnan nan mes. E im-
passe aki ta bini den un mo-
mento cu presion ta aumenta 
riba e Ley di Ingreso y Tra-
bao segun Capacidad Laboral 
(WIA) y e sistema mas am-
plio di discapacidad laboral.

Hans Hoogervorst, un ex-
secretario di estado y ex-
minister di salud, a bisa cu e 
sistema actual ta fundamen-
talmente defectuoso y cu e ta 
basa riba decisionnan tuma 
anteriormente door di part-
nernan social.

“E WIA a sali for di cushina 
di e partnernan social,” el a 
bisa. “Ora cu e situacion cu 
e WAO a sali for di control, 
nan a priminti cu for di e 
momento ey lo tin evalu-
acionnan hopi estricto. Nada 
di esey no a ser realisa.”

Hoogervorst, cu awor ta biba 
den Reino Uni desde añanan 
1990 pero a sigui debatenan 
tocante seguridad social Hu-

landes, a bisa cu Hulanda 
un biaha tabata considera “e 
hende malo di Europa”, cu 
mas di 1 miyon persona rici-
biendo beneficio pa discapac-
idad laboral. E tempo ey, pro-
gramanan manera Wajong pa 
hoben cu limitacion, WAZ pa 
trahadornan independiente 
malo, y WAO tabata ser am-
pliamente usa. Specialmente 
WAO a bira popular, cu du-
nadornan di trabao usando 
e como un manera pa laga 
empleadonan mayor retira 
relativamente comodo, hopi 
biaha cu aprobacion di sindi-
cato.

El a bisa cu e transicion pa e 
sistema actual a ser mal dis-
eña desde comienso.

“E sistema ta yen di incen-
tivo incorecto. E incentivo 
financiero a ser poni demasi-
ado unilateralmente riba du-
nadornan di trabao, mientras 
e beneficionan pa discapaci-
dad a ser aumenta,” Hooger-
vorst a bisa.

El a señala tambe cu Hulanda 
tin e exigencia unico den Eu-
ropa cu dunadornan di trabao 
mester sigui paga salario du-
rante dos aña di enfermedad, 
algo cu segun e ta desanima 
contratacion.

“Den casi tur pais Europeo, 
trahadornan ta perde ingreso 
rapidamente,” el a bisa.

Ex-lider di CNV, Doekle 
Terpstra, a bisa cu e intencion 
original di e sistema — enfo-
ca riba loke un persona ainda 
por haci — a fracasa comple-
tamente. “E sistema a fracasa 
por completo,” el a bisa. “E 
trabaonan cu un persona cu, 
segun UWV, ainda por haci, 
hopi biaha no ta existi.”

El a describi e sistema mane-
ra un “trampa burocratico” y 
a bisa: “Hendenan ta cay den 
dje. Tin un fracaso sistemati-
co; UWV ta hoga. Ta compa-

rabel cu e scandal di benefi-
cionan.”

Sven Kelder, presidente di e 
Plataforma di Proveedornan 
Priva di Seguridad Social, a 
bisa cu condicionnan psico-
logico awor ta e motor prin-
cipal tras di e aumento den 
reclamonan pa discapacidad 
laboral, specialmente despues 
di pandemia di COVID-19.

UWV  ta spera cu na fin di 
e aña aki tin aproximada-
mente 955.000 persona rici-
biendo beneficio WIA, mas 
otro 100.000 den e sistema di 
beneficio pa enfermedad. Un 
parti di nan lo pasa despues 
pa WIA, cu ta costa e gobi-
erno mas di €11 biyon pa aña.

Kelder a bisa cu esfuersonan 
di reintegracion hopi biaha 
ta fracasa despues di ausencia 
prolonga. “Despues di nuebe 
luna, un burnout normal 
mester a recupera,” Kelder a 
bisa. “Sinembargo, hendenan 
ta drenta den WIA despues di 
dos aña den beneficio pa en-
fermedad.”

El a agrega cu den e di dos 
aña di ausencia, cambia doño 
di trabao ta bira dificil, y ries-
gonan financiero ta desanima 
trahadornan pa acepta traba-
onan nobo, incluyendo e po-
sibilidad di perde compensa-
cion pa retiro.

Kelder tambe a bisa cu hopi 
di e trahadornan afecta ta “ca-
sonan di red di seguridad”, 
manera personal temporal 
of empleado cu contrato pa 
tempo limita, cu hopi biaha 
no ta ricibi suficiente apoyo 
di parte di doño di trabao pa 
reintegra.

“Nos kier pa dunadornan 
di trabao papia cu emplead-
onan malo tocante nan fu-
turo mas trempan,” Kelder a 
bisa. “Awor nan ta warda de-
masiado largo, parcialmente 
pa motibo di reglanan di 

privacidad y pasobra nan no 
sa kico exactamente ta pas-
ando. Como resultado, nos 
sistema di seguridad social 
ta funciona manera un red 
di seguridad, mientras cu e 
mester funciona manera un 
trampolin.”

Experto di mercado laboral 
Ton Wilthagen di Univer-
sidad di Tilburg a bisa cu e 
sistema no tin implementa-
cion practico efectivo a pesar 
di e gran cantidad di reglanan 
riba papel. “Nos no ta haci 
esaki asina bon compara cu 
otro paisnan,” el a bisa.

El a apunta na paisnan mane-
ra Alemania, unda dokternan 
ta colabora mas di cerca. “Na 
Dinamarca nan ta enfoca spe-
cialmente riba personanan 
bao di 40 aña, cu ainda tin un 
bida laboral largo nan dilan-
ti,” Wilthagen a bisa.

El a agrega cu hopi hende 
muhe hoben altamente edu-
ca na Hulanda ta keda for di 
mercado laboral pa motibo di 
stress y dificultad pa combina 
responsabilidadnan.

Wilthagen tambe a critica 
e complehidad di procede-
mentonan laboral. “E sistema 
completo ta yen di protocol,” 
el a bisa. “Ta manera cu e se-
leccion nacional di futbol: 
riba papel e alineacion por ta 
bon, pero bo no ta marca gol 
cune.”

Wilthagen a rechasa propu-
estanan pa baha beneficio, 
argumentando cu medidanan 
similar na Australia y Reino 
Uni no a produci hopi resul-
tado.

Hoogervorst y Kelder, 
sinembargo, a argumenta cu 
incentivo financiero si ta im-
portante. Beneficionan actual 
di discapacidad laboral ta re-
emplasa aproximadamente 
75% di e salario anterior, algo 
cu segun nan ta reduci moti-
vacion pa bolbe traha.

“Cuminsa algo diferente 
despues di un burnout mes-
ter bira mas atractivo,” Kelder 
a bisa. “Awor hendenan ta 
simplemente warda ora WIA 
cuminsa bira visible despues 
di mas o menos 18 luna den 
beneficio pa enfermedad.”

Retrasonan den evalu-
acionnan medico di UWV 
tambe ta prolonga peri-
odonan di inactividad. Se-
gun Kelder, den algun region 
e retraso ta supera un aña, 
creando casi tres aña for di 
mercado laboral prome cu un 
evaluacion final ser haci.

Ex-lider sindical Terpstra a 
insisti cu e sistema mester 
di un reforma fundamental 
enbes di solucionnan parcial. 
“Mi tin miedo di un solucion 
superficial,” el a bisa.

El a propone un diseño nobo 
amplio similar na e refor-
manan di pensioen, posible-
mente trasladando e ehecu-
cion parcialmente pa sector 
priva despues di consulta ex-
tensivo.

“Despues di un discusion 
profundo tocante un sistema 
nobo, nos mester confia e 
implementacion na sector 
priva. Bo por mira cu esaki ta 
funciona den reforma di pen-
sioen.”

E buraconan den e caso di supuesto plan contra nieta di Maduro
(Infobae) - E supuesto in-
tento di secuestro di un 
yiu muhe di Nicolas Er-
nesto Maduro Guerra ta 
parti di un file, sosteni pa 
testimonio indirecto y un 
narativa cu familiar nan di 
e detenidonan ta describi 
como un simulacion hu-
dicial.

Siete hende a yega na dos scol 
na Caracas cu un storia cu a 
bati alarma di seguridad. Un 
di nan, e unico adolescente 
den e grupo, a presenta su 
mes falsamente como yiu di 
Fiscal General di Republica; 
e otronan como su escoltan-
an arma. Director di un di e 
institucionnan, unda yiunan 
di funcionarionan di rango 
halto di gobierno ta studia, a 
alerta Policia Nacional Boli-
variano tocante loke a sucede.
Aunke ningun evidencia di-
recto no a ser presenta cu e 
grupo tabatin intencion di 
secuestra un nieta di Nico-
las Maduro, funcionarionan 
policial a construi e caso basa 
riba version di dos supuesto 
testigo encarcela. Segun e tes-
timonionan aki, e acusadonan 
lo a papia tocante transferi e 
mucha muhe pa Colombia.

E investigacion tocante e su-
puesto intento di secuestro 
contra e nietanan di Nicolas 
Maduro Moros a ser identi-
fica pa Ministerio Publico cu 
e number MP-119480-2022. 
Den corte, e caso a ser regis-
tra bao file 03ºCT-083-2022.
Ministerio Publico a ser rep-
resenta pa Elin Teodoro Leon 
Aguilar y Yaneth Espinoza, 
fiscal titular y fiscal auxiliar 
interino di Fiscalia 74 contra 
Labamento di Placa y Cri-
mennan Financiero y Eco-
nomico, encarga pa e direc-

cion contra Labamento di 
Placa, crimennan financiero 
y economico asigna e tempo 
ey na Fiscal General Tarek 
William Saab Halabi.

E acusadonan tabata Jesus 
Yoarky Reveron Fagundez, 
comisario di Inteligencia Na-
val; Franklin Alexis Gonzalez 
Lopez, subcomisario gen-
eral; Jesus Alberto Oropeza 
Velazquez, agente di Inteli-
gencia Naval; Jonathan Al-
fredo Tisoy Subero, funcio-
nario di Inteligencia Naval; 
Cristian Alfredo Tisoy Su-
bero, funcionario policial di 
Caracas; e chauffeur Edward 
Manuel Arieta Benitez; y un 
adolescente.

Tur a ser acusa di seis crimen: 
terorismo, asociacion, pose-
sion ilegal di arma di candela, 
porte ilegal di arma di can-
dela, uso di un adolescente pa 
cometi un crimen y secuestro 
pa propositonan politico den 
frustracion.

Reveron Fagundez, doño di 
un club nocturno den Cir-
culo Militar de Mamo, na 
La Guaira, ya a ser aresta na 
juni 2021 pa posesion ilegal 
di arma di candela, despues 
cu supuestamente el a dispara 
un arma varios biaha pafo di 
un residencia na Tanaguare-
na, paroquia Caraballeda.

Daivith Larez, esposa di Jon-
athan Tisoy, deteni den pris-
on Rodeo III y condena na 30 
aña di prison, ta mantene cu 
e caso contra su esposo tabata 
un simulacion. E ta afirma 
cu e director di Humboldt 
School a nenga den dos hu-
icio cu tabatin un intento di 
secuestro contra yiu muhe 
di Nicolas Ernesto Maduro 

Guerra.

Durante un mobilisacion 
di familiarnan di prisonero-
nan for di diferente prison 
pa Nunciatura Apostolico na 
Caracas, Larez a mustra un 
poster cu fotografia di su es-
poso y a recorda cu e ta dete-
ni pa cuatro aña pa un hecho 
den cual, segun e, “no tin 
secuestro y no tin victima.” 
“Aresta pa algo cu nunca a 
pasa,” el a reclama. 

Katherine Gonzalez, yiu 
muhe di Franklin Gonzalez, 
a bisa cu su tata tabatin un 
compania di seguridad cu 
mas cu 12 aña di operacion y 
cu nunca e tabatin problema 
te 1 di juni 2022. Segun su 
version, e adolescente, pas-
ando como yiu di un funcio-
nario di rango halto, a solicita 
un servicio di escolta y trasla-
do. Pa motibo di su conducta 
sospechoso, e bodyguardnan 
a present’e na CICPC di La 
Guaira. Algun ora despues, 

funcionarionan di PNB a de-
tene nan sin splicacion, el a 
bisa.

Tanta di Jonathan y Cristian 
Tisoy tambe a denuncia pub-
licamente cu e file tin falta 
di evidencia suficiente. Du-
rante un manifestacion mun-
dial convoca pa Maria Corina 
Machado pa libertad di pris-
oneronan politico, el a man-
tene cu e sentencia contra su 
subrinonan tabata inhusto.

E familiarnan tambe ta de-
nuncia cu e detenidonan a ser 
deteni sin comunicacion y 
den desaparicion forsa. Nan 
ta señala tambe cu nan a ser 
someti na dos huicio: e prome 
a ser interumpi despues cu a 
kita un hues, y e di dos a cay 
riba Hues Alejandra Veronica 
Romero, kende a sentencia 
nan na 31 aña di prison.

E testigonan encarcela

Un di nan ta bisa cu e y su 
amigo Aguana a ser aresta y 
deteni den e cel di DIP; dos 
dia despues nan a trece seis 
homber, incluyendo un ado-
lescente cu a keda pafo di e 
cel. “Mi a haci manera mi ta 
drumi pa tende kico nan ta-
bata papia,” e ta bisa cu na 
comienso nan a haci esaki 
den codigo, pero cu despues 
“e homber cu cabey shini-
shi a para na e tralie di e cel 
bisando e menor ‘ta bo culpa 
nos ta den prison’ y e mu-
cha homber a bisa nan ‘mi 
no a manda boso’, sin papia 
mas cu e mucha homber,” e 
testigo ta bisa. E ta agrega cu 
despues e hombernan a papia 
cu otro “y eynan mi a tende 
cu nan ta di bay secuestra e 
nieta di Presidente di Repub-
lica Nicolas Maduro y nan 
tabata sigui comenta cu nan 
tabata bay hiba e nieta di e 
presidente pa Colombia, cu 

ya nan tabatin tur cos cla na 
San Antonio del Tachira” y cu 
tur cos a collapse pa via di e 
menor.

E testigo OJVD a afirma cu 
e hombernan cu tabata cera 
cune “a bisa cu nan a drenta 
varios scol na Caracas,” cu 
proposito di localisa y secues-
tra nieta di Maduro, pero cu 
segun e ta conta, e homber 
cu cabey shinishi a bisa “e 
buelta a cay den otro pasobra 
e mucha chikito no tabata sa 
con pa hunga su rol como 
yiu di un funcionario halto di 
gobierno, ya cu su rol tabata 
pa convence e hendenan den 
e scolnan cu e por yuda cu 
placa y materialnan.”

E otro testigo, AOJR, deteni 
na DIP di Boleita na Caracas, 
a bisa cu ora nan a trece e seis 
hombernan “nan a cuminsa 
papia keto y comenta cu pa 
culpa di e menor e trabao a 
cay den otro, mi a compro-
nde for di loke nan tabata pa-
pia cu nan ta di bay secuestra 
nieta di presidente di repub-
lica Nicolas Maduro y cu nan 
lo hib’e pa Colombia, cu ya 
nan tabatin tur cos regla na 
Tachira.”

Chile lo investiga posible trafico di 
centenares di mucha Haitiano den 

2025

(DiarioLibre) - Fiscalia di 
Chile a anuncia dialuna 
cu nan lo investiga si taba-
tin trafico di “centenares 
di menor di edad” Haitia-
no cu a drenta e pais den 
2025, despues cu a descu-
bri cu no por a comproba 
si e personanan cu a com-
paña nan realmente taba-
ta famia di e muchanan.

E investigacionnan a cum-
insa despues cu Radio Biobío 
a publica un rapport di Con-
traloría den cual a denuncia 
entrada di centenares di mu-
cha Haitiano den 2025, su-
puestamente pa reuni nan cu 
nan famia cu ta biba na Chile.

Segun Servicio Nacional di 
Migracion, por lo menos 12 
persona a drenta Chile varios 
biaha actuando como “su-
puesto adulto responsable” di 
mucha y hobennan Haitiano. 
Pa e motibo ey, e entidad a 
pidi pa un investigacion ser 
habri pa determina si tabatin 
trafico di persona.

Segun un comunicado di e 
Fiscalia, e relacion entre e 
acompañantenan y e menor-
nan “no por a ser verifica pa 
e autoridadnan competente 
durante e biahe ni na mo-
mento di entrada den e pais”.

“Esakinan ta hechonan grave 
cu ta rekeri un investigacion 
specifico pa por determina 
claramente si e hechonan aki 
ta constitui delito of no,” di-
rector di Unidad Anti-corup-
cion di Fiscalia Nacional, Eu-
genio Campos, a declara.

Problemanan relaciona cu 
inmigracion na Chile a au-
menta considerablemente na 
2021, despues cu presidente 
Sebastián Piñera a imple-
menta den luna di april di 
e mesun aña un proceso di 
regularisacion pa inmigrant-
enan sin documentonan cu a 
drenta e pais legalmente.

E plaso pa cumpli cu e pro-
ceso ey a cera dia 17 di october 
di 2021. Un di e rekisitonan 
principal tabata cu mester a 
presenta un certificado di an-
tecedentenan penal, algo cu 
no ta existi na Haiti. Na e isla 
ey tin solamente un resumen 
policial, cu ta dificil y ta tarda 
pa haya esaki si e persona ta 
afo di e pais.

Gobierno Chileno ainda no 
a specifica kico lo pasa cu 
personanan cu no completa 
e tramite prome cu e fecha 
limite.

Mandeline Cetante, cu a 
yega Chile na 2018 y tin un 
yiu muher Chileno di dos 
aña y mei, a logra obtene su 
resumen policial y a inicia 
su proceso di regularisacion 
prome cu pandemia di CO-
VID-19 a cuminsa na 2020. 

Sinembargo, autoridadnan 
di migracion ainda no a duna 
un respuesta.

“Mi mester haya un trabao, 
regla mi papelnan y tur esaki, 
pasobra mi no kier bay. Mi 
kier keda aki, cria mi yiu, pa-
sobra mi gusta Chile,” Ce-
tante a bisa cu speransa.

Hopi Haitiano a laga nan yi-
unan na Haiti cu e speransa 
di despues manda busca nan. 
Sinembargo, solamente un 
cantidad limita a logra reuni 
cu nan yiunan, a pesar cu ta 
existi un Visa di Reunifica-

cion Familiar pa e casonan ey.
Jacqueline Michel a yega na 
2018 for di Haiti y a pesar 
di tin un visa di estadia per-
manente, e ta bisa cu na In-
migracion ta puntr’e pa “un 
certificado di banco y un cer-

tificado di estadia (pero) aki 
ainda mi no tin e certificado 
di estadia pasobra mi ta biba 
den un ocupacion ilegal di 
tereno,” el a bisa. 

A sentencia yiu di prinses di Noruega na 4 aña den prison pa violacion
(AFP) - Corte na Oslo 
a sentencia Prinses 
Noruego Mette-Marit su 
yiu homber na 4 aña den 
prison bao dos cargo di 
violacion y 32 otro crimen, 
den un scandal di perfil 
halto cu a sacudi e monar-
kia.

Marius Borg Hoiby, di 29 
aña, Mette-Marit su yiu 
homber di un relacion prome 
cu su matrimonio na 2001 
cu Prins Haakon, ta acusa di 
40 cargo, for di violacion te 
kibramento di reglanan di 
trafico, cargando un posible 
sentencia maximo di 16 aña 
den prison.

Un di e violacionnan pa cual 
e ta condena a tuma luga na 
e pareha su residencia oficial 
na 2018.

A absolve Hoiby, ken no ta 
forma parti formal di e hogar 
real y no tin un trabao fiho, 
di 2 otro cargo di violacion, y 
a conden’e di abuso domes-
tico, kibramento di reglanan 
di trafico, menasa, un crimen 
relaciona cu droga y algun 
otro.

Fiscal a pidi un sentencia di 7 
aña y 7 luna den prison.

Hoibi, ken ta bao detencion 
desde februari, a rechasa 

mayoria di e acusacionnan 
serio, incluyendo e acusa-
cionnan di violacion, cual fis-
cal a bisa a tuma luga mien-
tras e muhernan tabata drumi 
of inconsciente.

Su abogadonan a haci yama-
do pa e cumpli e 18 luna pa e 
cargonan na cual el a declara 
su mes culpable.
Hoiby no tabata presente den 

corte dialuna pero a sigui e 
veredicto via video.

E unico victima di violacion 
den corte a collapse na yo-
ramento ora cu hues a lesa e 
veredicto di culpable den su 
caso.

Despues di papia cu Hoiby, 
su abogadonan a bisa cu nan 
lo apela e dos condena pa vio-

lacion y pa violencia domes-
tico.

“Mi ta kere e veredicto aki ta 
un victoria pa nos sistema di 
husticia, cu ta demostra cu no 
tin hende cu ley no por mi-
shi, a pesar di ken bo ta y ken 
ta bo familiar,” fiscal Sturla 
Henriksboo a conta AFP.

E huicio, cu a tuma luga for 
di 3 di februari pa 19 di mei, 
a detaya e bida di exceso cu 
Hoiby tabata biba, ken a lansa 
na bista publico cu 3 aña ora 
cu su mama su romance cu e 
prins a cuminsa.

“Mi ta mas tanto conoci como 
e yiu di mi mama, nada mas. 
Pues mi tabatin un necesidad 
extremo pa reconocimento 
henter mi bida,” el a testigua 
durante e huicio.

“Y esaki a manifesta su mes 
na hopi relacion sexual, hopi 
droga y hopi alcohol,” el a 
bisa.

E violacionnan pa cual e ta 
acusa a sucede entre 2018 pa 
2024, despues di varios ano-
chi di fiesta unda Hoiby a 
consumi alcohol y droga.

Fiscalnan a argumenta cu e 
casonan ta involucra relacion 
sexual cu consentimento, cu 
despues ta sigui pa actonan 
sexual ora cu e muhernan ta-
bata drumi of inconsciente, 

pues nan no por a duna nan 
consentimento.

Hopi di e argumentonan le-
gal a centra riba e muhernan 
su nivel di conocemento, y 
kico Hoiby por a percibi e 
momento ey.

Hoiby a critica e presion cu a 
pone riba dje den media, cual 
el a bisa ta pint’e como un 
“monster” y a haci su perso-
na e “blanco di odio di henter 
Noruega.”

E scandal a sali na luz dia 4 
di augustus na 2024, ora cu 
polis a aresta Hoiby bao so-
specha di agredi su pareha e 
tempo ey den su apartamento 
na Oslo e anochi anterior.

Media a publica potretnan di 
un cuchiu hinca den muraya 
y un chandelier kibra riba 
vloer.

Un di su ex pareha, influ-
encer Nora Haukland, a bini 
dilanti y a bisa cu tambe el a 
sufri abuso psicologico y fisi-
co - describi pa e fiscal como 
un “gobierno di teror.”

Durante e huicio, Hoiby a 
admiti cu jaloezie algun biaha 
a haci cu el a perde control.

E muhernan aki en particular 
no a entrega acusacion di vio-
lacion contra Hoiby.

Terapia musical: Concierto clasico na New York pa esnan cu ta sufri di 
demencia

(AFP) - Rob Kaufman a 
sufri un emergencia med-
ico cu a causa cu el a cay 
flauw y a dal su cabes riba 
vloer, resultando den un 
herida den su cerebro.

A pone den un coma medi-
camente induci, su casa Ellen 
tabata conta AFP, y tabata den 
cuido intensivo pa alrededor 
di un luna. 9 siman di reha-
bilitacion extenso, incluy-
endo terapia pa por papia a 
sigui y awe e tin un perdida 
significante di su memoria di 
corto tempo.

Terapia musical a comproba 
di ta algo valioso den e re-
habilitacion di un musico cu 
a bisa cu el a toca pa celeb-
ridadnan grandi manera Jimi 
Hendrix.

Y awe, e famia Kaufman ta 
regularmente na e programa 
di concierto na Manhattan 
diseña pa individuonan cu 
ta experiencia sintomanan di 
demencia.

E pareha recientemente ta-
bata presente na un concierto 
di e aniversario di e programa 
cu tabatin participacion di 
Calidore String Quartet.

E musiconan a cera e tempo-
rada cu un audiencia comple-
to di 100 persona.

Un persona presente a cera 
su wowo y tabata haci mim-
ica di e conductor mientras e 
artistanan tabata toca Mozart, 
mientras otro tabata imita to-
camento di piano riba brasa 
di su dunador di cuido.

Lincoln Center, e compleho 
di arte famoso na New York 
su Upper West Side, a cum-
insa e serie pa “necesidad,” 
Miranda Hoffner, e institu-
cion su director pa accesibi-
lidad a bisa.
“Nos tabata tende mas y mas 
di nos suscriptornan na Phil-
harmonic y Chamber Music 

Society cu nan no tabata kier 
renoba nan suscripcion pa 
motibo di demencia, y nan 
miembronan di famia tabata 
impacta,” el a conta AFP.

“Esey tabata un audiencia 
cu realmente a sostene nos, 
den algun caso, pa decadanan 
largo,” el a sigui. “Nos a sinti 
un responsabilidad di yena e 
buraco ey.”

Na Lincoln Center, e pro-
grama cu ta dirigi na miem-
bronan di e audiencia cu de-
mencia y nan dunadornan di 
cuido ta gratis.

Un organisacion benefico 
pa sostene e dunadornan di 
cuido di personanan cu tin 
Alzheimer, e empleadonan 
a train tocante con pa miho 
acomoda audiencianan y de-
saroya shownan accesible di 
artistanan di clase mundial.

“Bo lo mira hende ta wanta 
man, bo lo mira hende ta bati 
nan pia, bo lo mira person-
anan vocalmente ta participa 
den e musica,” Hoffner a 
bisa.

E conciertonan ta menos 
formal y mas keto compara 
cu conciertonan di musica 
clasico tradicional y ta sigui 
pa tayernan lidera pa terapist-
anan di musica pa encurasha 
participacion y uso di imagi-
nacion.

Hoffner a bisa cu parti di e 
meta ta provee recurso pa e 
personanan aki “crece den 
nan luga” a pesar di biba den 
un ciudad cu ta famoso pa su 
caos.

Ellen Kaufman a bisa cu ora 
cu e tabata nabega su casa su 
realidad nobo pa prome bi-
aha, tabatin menos programa 
disponible.
“E ta nifica hopi pa nos por 
tin esaki,” el a bisa. “Pa tur 
hende aki, e no ta facil. Mi 
ta mira loke mi amistadnan 

ta pasa aden. Nan ta mirando 
nan casa cambia.”

“Pero nan ta haci esaki cu nan 
- nan ta sali cu nan, y nan ta 

forma parti di tur cos.”

Belgica ta empata cu Egipto den partido di grupo di Mundial
Uruguay y Saudi Arabia empata 1-1

(AFP)—Belgica y Egip-
to a empata 1-1 den nan 
prome partido di Mundial 
dialuna despues cu un gol 
di empate den segunda 
mitar pa Belgica a laga 
Mohamed Salah sin por 
celebra su di 34 cumplea-
ño cu un victoria.

Emam Ashour a habri e mar-
cador tempran den prome 
mitar na Seattle, prome cu 
Romelu Lukaku a drenta 

como substituto despues di 
un ora di wega y a forsa Mo-
hamed Hany di Egipto pa 
hinca un gol na su propio 
porteria.

Cu e empate, Egipto, campe-
on siete biaha di Copa di 
Nacionnan di Africa, ta sigui 
spera pa su prome victoria 
den un Mundial.

Esaki ta nan di cuarto partici-
pacion den e evento di futbol 

mundial y cu partidonan di 
Grupo G ainda contra Iran y 
Nueva Zelanda, nan lo spera 
di kibra e mala suerte ey du-
rante e torneo. 
“Nos sa cu Belgica ta un bon 
equipo, cu hungadornan 
di calidad, pero nos no por 
bisa cu esaki tabata e partido 
mas dificil of esun mas facil. 
Pa nos, cada partido mester 
resulta den tres punto,” del-
antero di Barcelona di 18 aña, 
Hamza Abdelkarim di Egip-
to, a bisa.

Pa Belgica, kende awor no 
a gana den nan ultimo tres 
partido di Mundial desde cu 
nan a keda elimina den fase 
di grupo na 2022, e torneo 
aki probablemente ta e ul-
timo oportunidad pa loke a 
resta di nan generacion di oro 
supera e tercer lugar cu nan a 
logra na Rusia ocho aña pasa 
y finalmente gana un trofeo.

Cu wowo riba Salah y Kevin 
De Bruyne, tabata e ex-me-
diocampista di Manchester 
City kende a crea e prome 

accion importante di e par-
tido ora cu el a manda un tiro 
peligroso apenas pafor den 
minuut 7.

Y cu 65 minuut hunga, entre-
nador Garcia a dicidi manda 
Lukaku drenta veld.

E cambio a duna resultado 
inmediatamente mientras cu 
e maximo goleador den his-
toria di Belgica a mustra su 
instinto di goleador ora cu el 
a core pa conecta un centro di 
Thomas Meunier. Solamente 

su presencia tabata suficiente 
pa destabilisa Hany, kende a 
manda e bala den su propio 
net.

Uruguay y Saudi Arabia 
a caba partido cu empate 

1-1

Apesar di a domina partido, 
Uruguay mester a acepta 
un empate 1-1 contra Saudi 
Arabia bao e calor intenso di 
Miami, lagando un grupo H 
interesante completamente 
habri. 

Vozinha di Cabo Verde ta yora ‘lagrima di perseverancia’ despues 
di stop Spaña

(AFP)—Spaña no a logra 
pasa e portero inspirador 
di Cabo Verde, Vozinha, 
mientras cu e homber di 
40 aña a sigura un empate 
sorprendente di 0-0 pa e 
debutantenan di Mundial 
y a termina den lagrima 
despues di su actuacion 
heroico.

La Roja a yega Atlanta como 
un di e faboritonan prome cu 
Mundial, cu entrenador Luis 
de la Fuente bisando cu e tin 
e mihor seleccion den e tor-
neo.

Sinembargo, un seleccion 
Spaño cu tabata inclui ga-
nador di Ballon d’Or Rodri, 
Fabian Ruiz, ken recien a 
gana su segundo Champi-

ons League consecutivo cu 
Paris Saint-Germain, y yen di 
hungadornan di e equipo cu 
a gana Euro 2024, no a logra 
kibra defensa persistente di 
Cabo Verde.

Ni e entrada di superstrea 
di Barcelona, Lamine Yamal, 
den segunda mitar despues di 
bolbe for di lesion, no a cam-
bia e marcador, mientras Voz-
inha a guia su defensa pa un 
partido sin gol cu nan nunca 
lo lubida.

“Hopi orguyoso. Pa mi e ta 
un honor pa representa mi 
pais,” Vozinha a bisa report-
eronan.

“Nos ta bin di un pais chikito. 
Nos clasificacion tabata hopi 

dificil den un grupo cu Cam-
eroon y Libia, pero nos tabata 
sa cu si nos sigui e plan di e 
entrenador, nos tabatin un 
gran oportunidad pa clasifica.

“E soño a bira realidad. Nos 
a competi contra Spaña, uno 
di e mihor equiponan na 
mundo. Nos ta hopi conten-
to y orguyoso di tur e hunga-
dornan y hendenan di Cabo 
Verde.”

Vozinha a ser realmente poni 
na prueba durante un periodo 
di presion corto for di Spaña 
poco prome cu descanso.

El a desvia un cabezaso di 
Mikel Oyarzabal, a sak abao 
bon pa detene un tiro abao 
di Ferran Torres, y despues 
a haci su mihor defensa cu 
curpa pa para un cabezaso di 
Aymeric Laporte.
Su lagrimanan despues di e 
partido no tabata solamente 
pa e magnitud di e logro di 
Cabo Verde, sino tambe pa-
sobra e no a por comparti e 
momento cu su mama y su 
welonan.

“Mi a yora pasobra mi a crece 
cu mi welonan y lamentable-
mente nan no t’ey mas. Nan 
a muri algun aña pasa y nan 
a haci tur cos pa mi,” el a 

agrega.

“Mi mama tampoco no a 
logra bin pa via di visa. E 
placa pa e visa, nos no a logra 
regla esey na tempo y mi lo 
tabata kier pa e ta aki.

“Pero mi ta hopi contento y 
tambe contento pa henter e 
pueblo di Cabo Verde.”

E carera di Vozinha a hib’e 
for di su pais natal pa Angola, 
Moldova, Chipre y Slovakia, 
prome cu su transferencia 
mas reciente pa Portugal.
Y awor el a gana un legion di 
fanaticonan nobo.

Den apenas algun ora, su 
cuenta di Instagram a crece di 
solamente 50.000 siguidor te 

dos miyon.

Entrenador di Cabo Verde, 
Bubista, a rindi homenahe na 
un di su hwungadornan cu 
mas experencia. “El a ser do-
mina pa emocion. E tin hopi 
experiencia y el a duna hopi 
pa yega na e nivel aki. Esaki-
nan tabata lagrimanan di per-
severancia,” Bubista a bisa.

“El a pasa hopi aña cu nos. 
Normalmente mi no gusta 
comenta riba hungadornan 
individual, pero el a duna un 
gran prestacion.

“E tabata e mihor hungador 
riba veld, pero mi ta pensa cu 
nos defensa en general tabata 
hopi fuerte y e t’ey pa yuda e 
equipo.”

IBiSA y VNO ta explora colaboracion
IBiSA tabatin e honor y 
placer di ricibi represent-
ante di VNO (Vertegen-
woordiging van Neder-
land in Aruba) durante 
un reunion cordial y con-
structivo na oficina di 
IBISA.

E reunion tabatin como ob-
hetivo principal pa fortalece 
e conocemento mutuo en-
tre ambos organisacionnan 
y comparti informacion to-
cante e diferente actividad-
nan, proyectonan y respon-
sabilidadnan cu cada institu-
cion ta desaroyando na bene-
ficio di comunidad. Ademas, 
e encuentro a brinda un ex-

celente oportunidad pa inter-
cambia ideanan y explora po-
sibilidadnan di cooperacion y 
colaboracion den futuro.

Durante e dialogo, IBiSA a 

presenta un panorama amplio 
di su proyectonan deportivo, 
educativo y social, enfoca riba 
promocion di actividad fisico, 
salud, inclusion social, bien-
estar y participacion activo 

di hubentud y comunidad. 
E representante di VNO a 
mustra gran interes den e ini-
ciativanan y a reconoce e ba-
lor y impacto positivo cu nan 
ta genera den nos sociedad.

Ambos a enfatisa e impor-
tancia di colaboracion entre 
organisacionnan cu ta com-
parti e mesun vision di con-
tribui na un comunidad mas 
fuerte, saludabel y inclusivo. 
Ademas, a wordo identifica 
varios area den cual coopera-
cion den futuro por resulta 
beneficioso pa logra metanan 
comun y fortalece e alcance 
di e programanan existente.

IBiSA ta hopi agradecido pa 
e bishita di VNO, e interes 
demostra den su trabou y e 
compromiso cu desaroyo co-
munitario. E reunion a trans-
curi den un direccion hopi 
positivo, habriendo caminda 
pa relacionnan institucional 
nobo y oportunidadnan di 
colaboracion cu por crea un 
impacto duradero na benefi-
cio di Aruba y su comunidad.

Cu entusiasmo, IBiSA ta spe-
ra di continua e dialogo inicia 
awe y di sigui traha hunto cu 
diferente partnernan pa pro-
move iniciativanan cu ta con-
tribui na un futuro mihor pa 
tur ciudadanonan di Aruba.

Royal Power Tat Fat ta supera Super Plus den cruse y ta pasa pa semi 
final pa enfrenta Calabas Blue Jays

Copa Noord 2026 organisa 
e aña aki pa Calabas Blue 
Jays dedica na (5) Balu-
arte Lea Tromp, Maria 
Boekhoudt, Aldrin Boek-
houdt, Julieta (Jeta) de 
Cuba Lenin Ashby ta den 
ful swing cu varios wega-
nan di nivel yena cu emo-
cion a continua.

Royal Power Tat Fat ta 
supera Super Plus

Diabierna ultimo e 8 ekip-
onan cu a clasifica a cuminsa 
elimina otro esta weganan di 
un pa tera y un pa lama. Roy-
al Power Tat Fat clasificando 
number (1) den Pool A, a 
enfrenta Super Plus kende a 
clasifica number 4 den Pool 
B. Super Plus a sali brabo an-
otando 2 careda den cabez di 
prome inning unda memey 

di e rally bala a dal un coredor 
for di base. Riba e call di um-
pire Super Plus a sigui hunga 
e wega bou di protesta. 

Royal Power Tat Fat no a 
perde pa gana y mesora a ral-
ly bek den bom di prome in-
ning pa bolter e score na nan 
fabor. Royal Power a sigui 
cu rally nan grandi den bom 
di dos y bom di 3 inning pa 
asina aplasta Super Plus cu 
score di 18-2 ganando asina 
pa Black out. Royal Power 18 
careda, 21 hit, 1 error. Super 
Plus 2 careda, 7 hit , 4 er-
ror. Jomark Flanegin a cubri 
henter e ruta y ta bay cas cu 
e victoria mientras Ray Ber-
nabele kende a ricibi relevo 
di Poy Flanegin den di 3 in-
ning a bay cas cu e derota. 
Giandrick Lacle, Eldrick Di-

jkhoff, Jerieel Rafael, Jomark 
Flanegin, Keith Hooker, 
Yeify Tuly Silva, Darl Quan-
dus, Edmar Tromp, y Toy 
Cannister, Marvin Brown y 
Leander Angela tur nan bate 

bata na candela e anochi aki 
y a resona batasonan den tur 
skina di veld di Centro di 
Bario Noord. 

Casi mita anochi por a com-

pronde cu Super Plus a gana 
e protesta cu e wega lo mester 
ser hunga desde prome in-
ning corigiendo e call. Asina 
ta cu posibilidad t’ey cu cos 
por bolter. Keda pendiente!  

Sports Administration Course ta sigui cu les di gobernansa y 
organisacion

E grupo di dirigentenan 
deportivo cu ta atende e 
curso di “Sports Admin-
stration Course” organisa 
door di e departamento di 
desaroyo di Comite Olim-
pico Arubano (COA) a 
continua ayera nochi na 
Universidad di Aruba. 

Despues di un prome les 
unda a trata e tema di e 
Movemento Olimpico, a 
sigui cu un sesion cu a trata e 
parti di gobernansa y organi-
sacion den deporte.

E di dos sesion a wordo duna 
door di Patrick Werleman, 
cu ta e director di desaroyo 
di COA. E departamento di 
desaroyo ta trata e areanan di 

capacitacion, aspectonan legal 
y di gobernansa. Pa e sesion 
aki, a pone hopi enfoke riba e 
organisacionnan importante 
den e entorno deportivo na 
Aruba, demas di trata e tema 
legal di asociacion y statuto-
nan. Finalmente a repasa al-
gun articulo importante di e 
“Burgelijk Wetboek 2” cu ta 

aplicabel pa tur asociacion y 
fundacion deportivo.

E grupo di dirigentenan cu a 
participa a mustra un gran in-
teres y participa activamente 
den tur tarea cu a traha den 
grupo, aplicando locual a 
wordo presenta cu e situa-
cion di e federacion/club na 

cual nan ta pertenece. Mester 
bisa cu e dialogo a trece hopi 
ideanan interesante dilanti y 
ta mustra cu e grupo presente 
tin gana di traha na bienestar 
di deporte na Aruba.

COA ta gradici Patrick pa e 
curso informativo cu sigur a 

aporta gran conocemento na 
e dirigentenan. 

E proximo sesionnan lo ta 
diamars proximo unda lo tra-
ta mas en profundo e struc-
tura di organisacionnan de-
portivo y mucho mas.

Google ta demanda red cibercriminal Chines cu a usa AI pa scam “shen 
miles di victima”

(Infobae) - Google a pre-
senta un demanda pa des-
mantela infrastructura 
di “Outsider Enterprise”, 
un red di cibercriminal-
nan basa na China cu ta 
usa inteligencia artificial 
pa ehecuta campañanan 
masivo di scam digital. E 
compania ta acusa e gru-
po aki di a horta dato y 
fondo for di “shen miles di 
victima” mediante men-
sahenan fraudulento y 
website falso, den un op-
eracion cu perdidanan di 
miyones rond mundo.

Segun e demanda, Outsid-
er Enterprise a desplega un 
campaña internacional cu a 
combina automatisacion cu 
tecnicanan di ingenieria so-
cial pa manda mensahenan 
di texto haciendo e pasa pa 
Google y otro marcanan. E 
meta tabata dirigi usuarionan 
pa websitenan falso, unda 
nan tabata pidi password, 
codigonan di autenticacion y 
informacion di credit card.

Segun Google, e red a usa 
9.000 website falso y un mi-
yon domain fraudulento, y a 
manda 2,5 miyon mensahe 
di texto na usuarionan di 
Android den apenas dos si-
man. Den mei so, usuarionan 

di Android a reporta 55.000 
mensahe spam. E operacion 
a conduci na hortamento 
di por lo menos 3,87 miyon 
credit card y a causa perdida 
calcula na 1,9 biyon dollar.

Hermentnan di AI y co-
laboracion entre ciber-

criminalnan

E software central, conoci 
como Outsider, tabata ser 
ofreci como un “phishing-
for-dummies” basa riba su-
scripcion, cu prijsnan di $88 
pa siman of $200 pa luna. E 
plataforma tabata permiti 
creacion di websitenan falso 
cu template cu tabata imita 
mas cu 290 compania, in-
cluyendo firmanan di teleco-
municacion, banconan, insti-

tucionnan gubernamental y 
negoshinan.

E automatisacion a permiti 
creacion di replicanan di pag-
inanan legitimo den par min-
uut, incluso cu inteligencia 
artificial genera pa Gemini, 
e plataforma di AI di Google. 
E criminalnan a colabora me-
diante canalnan di Telegram, 
unda nan a comparti strate-
gianan y discuti formanan 
nobo di atake. E organisacion 
tambe a usa Google Drive y 
Google Cloud pa hospeda 
parti di su infrastructura.

Strategia criminal y al-
cance internacional

E skema di Outsider En-
terprise tabata organisa den 

varios grupo: desaroyadornan 
di software y template; prov-
eedor di database di posible 
victima obteni for di rednan 
social y leaknan; un team spe-
cialisa den envio masivo di 
mensahe mediante banconan 
di smartphone y carchi SIM; 
y operadornan encarga cu 
monetisa credencialnan horta 
y labamento di fondo.

E operacion a afecta usuari-
onan den por lo menos 95 
pais, cu mas cu 36.000 credit 
card horta den solamente e 
periodo ey, segun datonan 
presenta pa Google. Entre 
november 2025 y april 2026, 
e compania a detecta mas cu 
1,59 miyon URL conecta cu 
e red aki.

Accionnan legal y colabo-
racion internacional

Google a splica cu e ta com-
batiendo e fraudenan aki cu 
su propio hermentnan di in-
teligencia artificial pa detecta 
y blokia mensahenan sos-
pechoso, y ta intercepta mas 
cu 10.000 miyon intento di 
scam cada luna. Ademas, e ta 
traha cu carriernan manera 
AT&T, T-Mobile y Verizon, 
hunto cu FBI y laboratorion-
an di ciberseguridad manera 
Black Lotus Labs di Lumen, 

pa sigui y desmantela do-
main, cuentanan y tiendanan 
online usa pa scam.

Un vocero di FBI a confirma 
na TechCrunch incautacion 
di varios domain y cuenta usa 
den e operacion, notando cu 
plataforma di Outsider a per-
miti cibercriminalnan podera 
di miyones di dato financiero 
y personal desde juli 2023.

Loke Google ta buscando 
cu e demanda

Demanda di Google ta acusa 
esnan responsable pa Outsid-
er Enterprise di hortamento 
di identidad, infraccion di 
derecho di autor, fraude elec-
tronico, publicidad falso y 
actividadnan di crimen or-
ganisa. E compania ta pidi 
corte pa un orden pa prohibi 
continuacion di e actividad-
nan aki, ademas di restitucion 
di dañonan economico y im-
posicion di sancionnan.

E caso ta expone e sofistica-
cion di rednan di cibercrimen 
sosteni pa inteligencia arti-
ficial y e necesidad di coop-
eracion internacional pa frena 
e crimennan digital aki cu ta 
afecta miyones di hende.

Nadella a bisa loke ningun hende na Silicon Valley ta durf di bisa
(Infobae) - CEO di Mi-
crosoft a publica diado-
mingo e metafora cu e 
sector tabata evita: si or-
ganisacionnan entrega 
nan ‘know-how’ na mode-
lonan externo di AI, nan lo 
perde nan bentaha mescos 
cu e industrianan cu a out-
source nan produccion; e 
diagnostico ta ser haci pa 
esnan cu tambe ta bende e 
infrastructura pa construi 
e dependencia ey.

Tin un comparacion cu indu-
stria di inteligencia artificial 
tabata tene leu for di discurso 
publico. Satya Nadella a pro-
nuncia esaki diadomingo den 
un publicacion riba X cu a 
pasa mas cu mil respuesta den 
apenas par ora. E metafora 
ta offshoring di fabricacion: 
loke e prome ola di globali-
sacion a haci cu economianan 
industrial, golpiando nan cu 
trabao di fabricacion y decada 
di bentaha competitivo acu-
mula cu “consecuencianan cu 
ainda ta ser sinti”, inteligencia 
artificial por haci cu conoce-
mento di companianan.

E mecanica cu e ta describi ta 
concreto. Si un organisacion 
entrega su fluho di trabao, 
conocemento di dominio 
y huicio acumulativo di su 
ekipahenan na modelonan di 
AI di tercer partido, e mode-
lonan ey ta absorba esey. Loke 
tabata un bentaha propio ta 
bira un capacidad generico 
disponibel pa tur hende. No 
tin despedida ni ceramento 
di planta. E golpi ta sucede 
silenciosamente, den cada 
ciclo di uso, den cada opera-
cion cu e modelo ta registra y 
probecha. Unda prome taba-
tin conocemento exclusivo, 
despues tin un recurso stan-
dard.

“Bo por outsource un tarea, 
of hasta un trabao. Pero bo 
nunca por outsource siña-
mento.”

E activo cu no ta riba nin-
gun balansa

E advertencia no ta dirigi na 
empleadonan, sino na ge-
rentenan. Loke Nadella ta 
identifica como na riesgo no 
ta trabao di un persona: ta e 
propiedad intelectual colec-

tivo di e organisacion, su pro-
cesonan, su conocemento, 
e huicio cu un team ta tuma 
añas pa construi.

Pa nombra esaki, e ta intro-
duci un termino cu no ta-
bata existi den vocabulario di 
maneho empresarial: capital 
di ‘token’, e limite di capa-
cidad di agente cu un firma 
ta construi y posee ora e co-
necta su fluhonan di trabao 

real cu e modelonan di AI 
cu e ta usa. E no ta software 
ni database. E ta un sistema 
cu ta siña cu cada uso, cu ta 
mehora cu cada ciclo. “Mi ta 
compar’e cu un mashin cu ta 
subi un sero,” Nadella a skir-
bi. “Y diferente for di mayoria 
activo, e ta componi.” Cada 
proceso mehora ta genera un 
señal di entrenamento miho, 
cu ta acelera acumulacion di 
conocemento tacito propio di 

e compania.

E argumento ta cu e ciclo di 
siñamento aki, y no datonan 
of talento aisla, ta e propiedad 
intelectual nobo di e compa-
nia. Esun cu construi esaki 
prome lo tin un bentaha difi-
cil pa replica, no importa cua 
modelo nobo ta yega merca-
do. Y esun cu entreg’e, no ta 
hay’e back.

Accidente semi-frontal na Tanki Leendert
Diasabra mainta a drenta 
informe di un accidente 
banda di Glenn’s Take 
Away na Tanki Leendert, 
mesora a dirigi un pa-
truya na e sitio. 

Na yegada di e patruya a bin 
compronde cu aki ta trata di 
un accidente unda un chauf-
feur a bay mucho na banda 
robes unda a bay dal semi-
frontal riba e otro. Afortu-
nadamente ningun hende a 
resulta herida.

Hoben di 17 aña a cay flauw subiendo sero di Hooiberg Diasabra mainta a drenta 
informe di cu un hoben di 
17 aña a bay subi sero di 
Hooiberg y na dado mo-
mento algo a pasa y el a 
bin abao cay den un cama 
di Tuna, mesora a dirigi 
tanto ambulance como e 
ekipo di rescate di bomb-
ero na e sitio. 

Na yegada di e ambulance 
nan a subi unda e hoben ta-
bata y a haya hendenan ta 
dunando e mucha asistencia 
caba y a sigui cu esaki. Na 
yegada di e ekipo di rescate 
di bombero nan tambe a subi 
y a yuda baha e hoben for di 
e sero. Na nan yegada abao 
e personal di ambulance a 
tuma e victima over y a bay 
cune direccion hospital.

Turista Mericano a accidenta cu quadracer banda di Fantastic Gardens
Diasabra mainta apenas a 
drenta informe di un acci-
dente cu hende herida di-
lanti di Fantastic Gardens 
na Bushiri, mesora a dirigi 
un patruya na e sitio. 

Na yegada di e patruya a bin 
compronde cu e turista cu 
lo a bisa cu e sa maneha un 
quadracer pero den nan sali-
da a bay dal riba e barancanan 
dilanti di Fantastic Gardens 
y a pasa over bay cay abao cu 
kapnan serio. Na yegada di e 

ambulance nan a atend’e y a 
transporta e victima cu heri-

danan y kapnan serio na su 
cabes pa hospital.

Wardacosta Caribe Hulandes ta intercepta boto cu droga
E barco di Marina Real 
Hulandes Zr.Ms. Gronin-
gen a intercepta un trans-
porte di droga riba 11 di 
juni ultimo den cercania 
di Aruba. Durante e ac-
cion e barco di Marina 
Real a nabega pa Ward-
acosta Caribe Hulandes

E boto sospechoso a ser de-
tecta pa e avion di Wardacosta 
y Zr. Ms. Groningen a drenta 
mesora den
accion. Cu yudansa di e he-

licopter NH90, cu ta e heli-
copter di combate cu ta opera 
for di Zr.Ms. Groningen, dos 

boto tipo FRISC y un Metal 
Shark di Wardacosta, a per-
sigui e boto sospechoso riba 

lama y intercepta esaki.
E dos sospechosonan a bordo 
di e go-fast y e paketenan di 

droga a bay Wardacosta na 
e Steunpunt na Savaneta y 
a keda entrega na Cuerpo 
Policial di Aruba. E droga en-
tretanto a keda destrui.
Zr.Ms. Groningen for di 
cuminsamento di juni ta e 
barco patruyero di Marina 
Real cu ta nabega den region 
di Caribe. E barco ta moni-
toria e situacion di siguridad 
den e area di e islanan ABC y 
ta sostene tareanan di Ward-
acosta den Caribe Hulandes.

Accion riba caya pa bendemento di droga y anda cu arma riba caya!
Varios detencion den e 
zona hotelero aki polis a 
detene hobennan pa can-
tidad di droga y arma. 

Aunke a adverti siman pasa 
cu lo bay tin control e fin di 
siman aki a bolbe haya can-
tidad di droga y a haya algun 
arma tambe. E hobennan aki 
tabata carga cu bastante droga 
y polis a confisca tur esaki. 
Mirando e demanda grandi 
pa droga den e area hotelero 
e controlnan aki ta sigui pro-
duci detencion. Pero locual 

mando policial ta mustra 
cu ta frustrando cu e tipo di 
benta cosnan ilegal. Ta spera 
awo fiscal hunto Ministerio 

Publico manda un señal cla 
cu nos cuerpo policial lo no 
tolera droga y arma mas riba 
caya.

Adicto ambulante maltrata 
cu baranca door di otro 

adicto ambulante

Diasabra mainta a drenta 
informe di cu un adicto 
ambulante a ser agredi cu 
un baranca, mesora a di-
rigi tanto polis como am-
bulance na e sitio. 

Na yegada di e patruya e 
adicto no tabata desea entrega 
keho contra e agresor y polis 
a bandona e sitio. Na yegada 
di e ambulance nan a atend’e 
y a consulta cu su dokter y a 
keda na e sitio.

Despues di un impacto cu otro auto, chauffeur a perde control drenta 
hanchi pasa riba piedra

Diadomingo madruga 
a drenta informe di un 
accidente cu hende herida 
dilanti Hilton, mesora a 
dirigi tanto polis como 
ambulance na e sitio.
 
Na yegada di e patruya a bin 
compronde cu aki ta trata 
di un accidente unda cu un 
Toyota Yaris saliendo for di 
hotel a dal e Suzuki Swift 
pone e Swift perde control 
bay drenta un hanchi cera 
cu mata y piedra. Ora polis 
a bay wak pa e chauffeur di 
e Swift esaki a bandona e 
sitio. Despues di un rato el a 

Motociclista gravemente herida den un 
accidente na Noord!

Diadomingo madruga a 
drenta informe di un ac-
cidente basta serio unda 
un motociclista a resulta 
herida na Noord, mesora 
a dirigi tanto polis como 

ambulance na e sitio. 

Na yegada di e patruya a bin 
compronde cu e motociclista 
lo a dal riba un piedra acci-
denta su mes seriamente. Na 

yegada di e ambulance nan a 
atend’e y a transport’e hospi-
tal cu urgencia. Polis a cera e 
caminda y a cuminsa cu in-
vestigacion kico y con e acci-
dente aki a pasa.

aparece cu un familiar. Como 
cu e chauffeur tabata herida, 
ambulance a bin atend’e y a 

transport’e pa hospital.

Diario Korsou Super4 flamingo
1067 5096 7216 2572
5750 4402 Super5 9806
1172 0347 - 4741

Speransa pa paz cu Norte pero no unificacion na festival di Corea di Sur
(AFP) - Un tiki distancia 
for di e wayanan y cam-
ponan di mina cu ta sep-
ara e dos Coreanan, miles 
di hende a reuni pa un fes-
tival di musica e weekend 
aki pa canta tocante paz 
den un luga sinonimo cu 
conflicto.

E DMZ Peace Train Mu-
sic Festival, nombra segun e 
zona desmilitarisa cu a sepa-
ra e bisiñanan durante siete 
decada, a reuni artista y fa-
naticonan rond mundo.

E tabata e di siete edicion 
desde cu e festival inaugural 
a ser celebra na 2018 bao e 
slogan: “Laga nos baila pa un 
mundo sin frontera!”

Pero el a bin na un momento 
cu Sur Coreanonan, special-

mente esnan mas hoben, ta 
parce di ta bandona e posibi-
lidad di reunificacion.

“Por ta dificil pa bira un solo 
pais... pero mi ta spera cu por 
lo menos por nos sigui dilanti 
door di laga e ambiente tenso 
ey atras y construi intercam-
bio mas pacifico entre otro,” 
Jo Seong-bin, un studiante di 
20 aña cu a bin celebra final 
di su examennan, a bisa.

E ta un pragmatismo com-
parti pa miembronan di e cu-
arteto indie rock Surcoreano 
Peach Truck Hijackers.

Nan a yega diabierna, dos dia 
prome cu nan presentacion, 
na e festival den e condado 
rural di Cheorwon, casi 50 
kilometer noord di Seoul y 
na frontera cu DMZ. “E cos principal ta pa no haci 

e situacion bira pio,” Lee 
Chung-Kyoung, cantante y 
guitarista di e banda, a conta 
AFP.

“Realmente e ta parce dificil 
pa imagina un mundo unda 
e ta bira miho of unda nos ta 
uni atrobe, pero mi ta spera 
cu esey lo sucede.”
E sentimentonan aki ta re-
fleha un tendencia entre ho-
bennan Surcoreano.

Segun un encuesta conduci 
na fin di mei 2026 pa Na-
tional Unification Advisory 
Council (NUAC) — un 
organismo cu ta conseha e 
presidente — casi mita, 49,8 
porciento, di 1.200 partici-
pante entre 19 y 39 aña ta 
mira Corea di Norte como 
“hostil”.

Menos cu un tercera parti a 
considera e Norte como un 
posible partner, y apenas un 
tiki mas cu un di cada dies ta 
sostene activamente persecu-
cion di reunificacion.

E frontera mas militarisa di 
mundo ta esun traha entre 
Corea di Norte y Corea di 
Sur na 1953.

Seoul y Pyongyang tecnica-
mente ta keda den guera, ya 
cu e armisticio di 1953 cu a 
stop e combate nunca a ser 
sigui pa un tratado di paz.

“Un perspectiva dife-
rente”

E festival a reuni un mescla 
eclectico di artista, variando 
for di jazz-funk di Batavia 
Collective di Indonesia y e 
grupo post-punk Britanico 
Deadletter, te ex-miembro 
di Sonic Youth Thurston 
Moore for di Merca y e gru-
po Frances La Flemme.

E evento tambe a atrae un 
publico internacional.

Francesca, di New York, 
kende no kier a duna su fam, 
a bisa cu e evento ta permiti 
un “perspectiva diferente... 
for di loke nos ta siña tocante 
politica Coreano.”

E trahador social di 25 aña y 
un amiga a bishita un stand 
interactivo cu ta ofrece un 
inmersion profundo den ar-
chivonan di DMZ — un es-
pacio crea den colaboracion 
cu Ministerio di Unificacion 
di Corea di Sur.

Funcionario di e ministerio 
Park Sung-ryeol a conta AFP 
cu eventonan manera e festi-
val ta yuda aumenta consci-
entisacion tocante e buskeda 
di Corea di Sur pa “coexis-
tencia pacifico, un anhelo pa 
paz.”

Pero e speransanan aki ta par-
ce cada bes mas inutil, unda 
Pyongyang ta keda sin acepta 
e intentonan di presidente 
centro-iskierdista di Corea di 
Sur, Lee Jae Myung.
Lee a purba, sin exito, me-
hora relacionnan cu a bira pio 
bao su predecesor conserva-
dor, Yoon Suk Yeol.

Den un recordatorio cu spe-
ransa ta brota eternamente: 
promotor di artes escenico 
Martin Elbourne, kende a 
funda e festival, ta referi na e 
desmantelacion di Muraya di 
Berlin na 1989.

“Ora mi tabata mucha, mi 
tabata pasa zomervakantie na 
Alemania oriente y mi no ta-
bata spera cu cosnan lo cam-
bia,” el a conta AFP via email 
for di Redhill, zuid di Lon-
dres.



SERVICIOA20
Diamars 16 Juni 2026

San Nicolas

Botica na warda 

Emergencia
Polis Oranjestad	     100
Polis San Nicolas	     104
Polis Santa Cruz 	     105
Polis Noord		      107
Tip Line 	               11141
Brandweer		      115
Ambulans		      911
Hospital       	          527-4000
Imsan	   	          524-8833
Warda Costa  		      913
Seguridad Nacional       11911
Cruz Cora	          582-2219

Botica
Aloe		           584-4606
4 Centro Medico        584-5794
Central		          585-1965
Dakota		          588-7364
Del Pueblo	          582-1253
Eagle		           587-9011
Kibrahacha	          583-4908
Maria		           585-8145
Di Servicio Noord     586-4606
Oduber		          582-1780
Paradera 	          588-6638
San Lucas	          584-5119
Santa Anna 	          586-8181
Santa Cruz	          585-8028
Sero Preto	          584-4833
Trupial		          583-8560

Utilidad
Setar		  117
Web		            525-4600
Elmar		            523-7147

Funeraria 
Aurora		         588-6699
Royal Funeral H.       586-4444
Ad Patres	          584-2299
Olive Tree	          584-8888

TAXI

Oranjestad
Hospital 
7:00 pm / 10:00 pm

Imsan 
24 ora

Aruba Transfer Tour & 
Taxi C. A.
Tel: 582 2116 /582 2010

A1 Taxi Services Aruba
Tel: 587-8850
Tel: 280-2828
Whatsapp: 592-7024

Oranjestad: 	 Eagle       	
                       Tel. 587 9011

San Nicolas: Centro Medico 
                       Tel.584  5794     	

Dokter na warda

Taxi Adres Services (24h)
Tel. 587 5900

Cas Di Cultura 
Vondellaan 2 
Tel: 582-1010

F A D A 
Campanastraat 5 
Tel: 583-2999 
Tel: 583-9610 

F A V I 
Primavera 233  
Tel: 582-5051 
Tel: 582-5222
 
F E P O 
Engelandstraat 15  
Tel: 583-1016 
Tel: 583-6607

Fundacion Contra 
Violencia Relacional 
Tel: 583-5400
 
Fundacion Autismo 
Aruba 
Irenestraat 21 Aruba 
Tel: 588-1179

Fundacion Pa Nos 
Muchanan 
Cumana 2  
Tel: 583-4247 

Fundacion Tel Pa 
Hubentud 
Wilhelminastraat 19  
Tel: 588-6138 

Koningin Wilhelmina 
Fonds 
Spinozastraat 9 
Tel: 582-0412 

Mary Joan Foundation 
Sabana Blanco 8
Tel: 588-9999

Rode Kruis Aruba
Pedro Gallegostraat 14  
Tel: 582-2219
Fax: 588-3376

Famia Planea (SBVO)
Ave. Milio J Croes 17 B 
Tel: 588-9591 
www.famiaplanea.org 
famiaplanea@hotmail.com

Fundacion Guia Mi 
George Madurostraat 34  
Tel: 582-0088 

Y M C A 
Calbasstraat 1 
Tel: 582-3072  

AL-ANON group
Sabana Liber #8, Noord
(close to the hotels)
Tel: 736-2952 or 
593-7081

IBiSA ta anuncia fecha pa e tan spera 
‘IBiSA Kamp 2026’

IBiSA (Instituto Biba Sa-
ludabel y Activo) tin el 
placer di invita henter e 
comunidad di Aruba, spe-
cialmente e mayornan y 
muchanan, pa tuma nota 
e fechanan pa e tempora-
da di vakantie mas activo 
di aña.
 
E preparacionnan pa e tan 
spera ‘IBiSA Kamp 2026’ a 
cuminsa oficial y e aña aki 
e kamp lo wordo dividi den 
dos siman den luna di juli.
Pa tur mayor cu ta plani-
ficando e vakantie di scol di 
nan yiunan, IBiSA ta lansa 

un “Save the Date” pa asina 
no perde e oportunidad di 
inscribi. E fechanan oficial pa 
IBiSA Kamp 2026 lo ta:
Siman 1: Dialuna 20 pa diabi-
erna 24 di juli 2026
Siman 2: Dialuna 27 pa diabi-
erna 31 di juli 2026

Manera ya ta custumber, IBi-
SA lo ofrece un siman yen di 
movecion, deporte, weganan 
recreativo y formacion, ca-
minda e meta principal ta pa 
inculca un bida saludabel y 
activo den nos hubentud, tur 
esaki den un ambiente safe y 
ameno.

Pronto IBiSA lo tin mas de-
taye tocante e edad nan pa 
participacion, e lugarnan 
(locations) caminda e kamp 
lo tuma luga, e costonan y e 
fecha oficial pa inicio di in-
scripcion.

IBiSA ta corda tur mayor 
pa keda pendiente di e me-
dianan di comunicacion y 
specialmente e pagina oficial 
di Facebook di IBiSA pa e 
ultimo detayenan. No laga e 
fechanan aki pasa bo y pre-
para pa un vakantie inolvida-
bel!

Pronostico di tempo
Tempo:
Parcialmente nubla sin awa-
sero significante.
Biento lo ta modera cu de bes 
en cuando un rafaga duro.
Temperatura Max 32°C & 
Min 26°C. Indice di calor 
34°C pa 37°C
Solo ta baha: 7:06 PM
Solo ta subi: 6:14 AM

Biento:
Modera te cu fuerte for di 
oost, forsa 4 te 6 (20 te 50 km/
ora, 11 te 27 nudo).
De bes en cuando fuerte te 
cu duro den rafaga, forsa 6 te 
7 (40 te 61 km/ora, 22 te 33 
nudo).

Situacion general di tem-
po pa proximo 24 ora
Un ola tropical debil den 
Caribe Oriental ta treciendo 
algo di humedad mientras e

ta move pa west den nos re-
gion. Esaki por causa forma-
cion di algun nubia cu awa-
sero
durante e periodo di pro-
nostico. Sinembargo, un area 
di presion halto riba Atlantico
lo mantene un biento fuerte 
riba nos region y esaki lo 
trece un tempo generalmente 
seco y stabil.

Un concentracion leve te 
modera di stof di Sahara lo 
pasa den nos area durante e 
siguiente dia,
reduciendo e visibilidad i 
treciendo un aire di menos 
calidad. Ta urgi personanan 
cu problema nan respiratorio 
pa tene cuenta cu esaki.

Condicionnan maritimo/
lama:
Na parti nan protegi di costa: 

Keto, ± 1 pia.
Na parti nan zuid: Trankil, 2 
pa 3 pia.
Na Partinan oost te noord-
west: Modera te cu basta 
bruto cu ola nan di 6 pa 7 pia.

Aviso/alerta:
Un aviso pa boto chikito pa 
partinan oost te cu noord-
west di costa ta na vigor.
Usuarionan di lama ta wordo 
urgi pa tene cautela cu esaki.

Sadly missed along life's way,
quietly remembered every day.
No longer in our life to share,
but in our hearts, you're always there.

Cu profundo tristesa na nos curason ta 
anuncia fayecimento di nos querido tata, 
suegro, welo y ruman:

 

Hans Leonard Henriquez
Cariñosamente yama "Panky"

27-08-1942 - 09-06-2026

Na nomber di su: 

Yiunan y nietonan:

Logan Henriquez

Lance y Larisa Henriquez-Leeuwe
Mason
Liam

Gail y Anton Berwald-Henriquez
Harlow
Bradley

Mama di su yiunan:
Bernadetta Every

Rumannan:
† Vic y †Roel Henriquez-Lourens y famia
† Videke Henriquez
   Rob y Joke Henriquez-Weisfelt y famia

Swa y cuñanan, sobrino(a)nan, primo(a)nan, 
demas famia, amigonan, conocirnan y bisiñanan.

Ta invita pa acto di condolencia y 
despedida cual lo tuma lugar na Aurora 
Funeral Home, Diamars 16 di juni 2026 di 
14:00 pa 16:00 or.
Cremacion lo tuma lugar despues den circulo di 
familia.

Gradicimento ta bay pa:
Dokter Tjon Kon Sang
Gerente y personal di Cas Iris
Never Jose Franco Angulo
Verna Beaujon

Disculpa nos si den nos tristesa nos por a lubida 
algun persona of famia.

En bes di flor of krans lo nos desea pa haci un 
donacion pa Fundacion Ban Uni Man Pa Cria 
Nos muchanan. Por haci esaki na e banconan: 
CMB#225.89.501; AB#251.629.0190 y 
RBC#4365011.

Nos ta lamenta cu despues di despedida nos no 
por ricibi bishita di condolencia na cas.

Hesus a bise, Ami ta e 
resureccion y bida; esun 
cu kere den Mi, lo biba 

hasta si e muri y ningun 
hende cu tin bida eterno, 
lo no muri nunca mas.

Huan 11:25-26

u dolor na nos curazon, nos ta participa fayecimento 
di: Esposo, Tata, Welo, Bisawelo y ruman stima, 
na bida ex empleado di Web N.V., a forma parti di 
diferente guponan musical, grupo di Aguinaldo y 
tambe activo Lider di Bario:

Sr. Jose van der Biezen
mihor conoci como “Jossy”
16-10-1936 - †12-06-2026

Mayornan: 
† Florencio y † Maximina van der Biezen-Donata

Na nomber di su:
Casa: Sra. Angela van der Biezen-Haseth

Yiunan:
Diana van der Biezen
Franco y Lilia van der Biezen-Croes
Marcelino y Sandra van der Biezen-Wever
Mariano y Clea van der Biezen-Loefstop

Nieto y Nietanan:
Angelo, Elvis, Andrea, Giovanni, Gabriela, Cathleen, 
Gilliano, Li-Andra, Maureen, Gilbert, Josmar, Keyla

Bisanieto y bisanietanan:
Caithlin, Nathan, Ethan, Thalia, Sadie, Arianni, 
Osrick, Zaydee, Quinton, Liana, Aireen, Noah, Eva-
Lynn

Rumannan:
† Jacintha Lopez van der Biezen
† Simon van der Biezen
† Rafael van der Biezen
   Annie Winklaar-van der Biezen
† Presentacion Kelly-van der Biezen
   Maxima van der Biezen
   Juan van der Biezen
   Adela Dijkhoff-van der Biezen
† Gabriel van der Biezen
† Serapio Gamara

Suanan y cunanan:
† Eufracio Haseth, Sofia Haseth, Celestina Gomes-
Haseth, Helena Hart-Haseth,  † Francisco Haseth, 
Juan Haseth, Swinda Holmond-Haseth, †Angel 
Kock.

Comer y compernan, su amigonan y conocirnan.

Demas famia: van der Biezen, Donata, Haseth, 
Kock, Figaroa, Croes, Wever, Loefstop, Duarte Lenis, 
Yarzagaray,  van der Linde, Wouters, Werleman, 
Gamaro, Lopez, Winklaar, Kelly, Dijkhoff, Harms, 
Morel, Willems, Hart, Gomes, Holmond, Sanchez, 
Geerman, Irausquin, Marte Henriquez, van Warners, 
Maduro.

Su miho bisiñanan: Jem y Diana Croes, Petra y 
Sharon van der Linde

Acto di entierro lo tuma lugar, Diaranson 17 di juni, 
2026 di 2:00 p.m. pa 4:00 pm na Misa Imaculada 
Concepcion na Santa Cruz, despues pa Santana Santa 
Cruz.

Si en caso den nos tristesa nos por a lubida algun 
persona of famia, nos ta pidi nos mas sincero 
disculpa.

Nos ta lamenta cu despues di entierro nos no por 
ricibi bishita di condolencia na cas.

Cu inmenso dolor na nos curason y 
agradecido pa tur e amor cu ela duna nos 
pero conforme cu boluntad di Dios nos ta 
anuncia fayecimento di nos querida esposa, 
mama, ruman, tanta y suegra:
 
Ramona Filonila Josefa Lendering – Tromp

*11-10-1955 - †14-06-2026

Na nomber di su:
Mama: †Elisabeth “Betsy” Tromp-Tromp

Esposo: Francis Lendering

Yiu nan: 
Bryan Lendering
Patrick Lendering & Meritza v/d Biezen

Rumannan: 
   Dora Tromp
   Albert & † Adelita Tromp y yiunan
   Johnny Tromp, yiunan y Elda Boekhoudt
† Xavier Tromp
† Jolanda Tromp

Sua y Cuña nan: 
Marina & Jac Verhaegh Lendering y yuinan
Rob & Jopie Lendering y yiunan
Mike & Maria Lendering y yiunan
Jan & Elisabeth Lendering y yiunan
Andre & Ludwina Lendering y yiunan

Ihanan, tanta y omo nan, primo y prima nan, amigo y amiga nan y 
bisiña nan.

Un agradicimento special na Docter Auristella Wever y team, Vivian y 
Thea

Acto di cremacion ta tuma luga diahuebs 18 di juni 2026 na Royal 
Funeral home.
Condolencia ta di 14.00 te 16.00

Despues no tin bishita di condolencia na cas.

“Señor ta mi wardador, 
mi’n tin falta di nada
Den cunucu di yerba berde 
e ta ponemi sosega.
E ta hibami na awa 
trankil,
Pa mi bolbe haña forsa”.
Salmo: 23

Cu profundo tristesa, 
pero agradeciendo Dios 
pa su bida, nos ta anuncia 
fayesimento di nos ser 
stima:
 

STANLEY RAYMOND ILLIDGE
Naci: 22 di Oktober 1944

Fayese: 10 di Juni 2026

Na number di:
Su querida esposa: Rika Filomena Martijn Illidge

Yiu nan:	
Magaly Illidge y Larrys Chirinos
Miriam Illidge y Cheyo Valeriano

Manera yiu: Roy “Lord Cachete” Lints

Ser Keri: Etienne Conner

Nieto nan:
Destiny Cotino
Jayden Molina
Zoe Molina

Ruman nan:
† Elise Illidge
   Edwin Illidge
† Marge Illidge
† Evelyn Traa
† Veronica De Kraay
† Olinda Illidge
† Bernice Arends
† Beryl Illidge

Ta laga atras cuña y swa nan, subrino y subrina nan, 
bisinja nan stima, ex-collega nan di BUVO, amistad nan y 
miembro nan di Grupo di Tennis Eagle Aruba y Colony.
& Demas famia: Illidge, Martijn, Brown, Chirinos, 
Valeriano, Cotino, Molina, Lints, Ladenius, Rempe, 
Everduim, Brandsma, Traa, Antersijn, De Kraay, Arends, 
Van Veen, Howell, James, Wells, Ollivierre, Martina, 
Kock, Warner, Morris, Blijden, Mulrain, Flanders, Gibbs, 
Arrindell y demas famia na Aruba, Hulanda, Corsow y Sint 
Maarten.
Ta invita tur amigo, bisiña y conocir pa asisti na e acto di 
entiero cual lo tuma lugar diamars 16 juni 2026 di 2or pa 
4or di atardi na Misa Santa Theresita y ta Sali pa Santana 
Catholico na San Nicolaas.

Oportunidad pa condoleer lo ta dialuna 15 juni 2026 
di 7or pa 9or di anochi na Pray Funeral Home na San 
Nicolaas.
Nos ta lamenta cu despues di entiero nos no ta risibi bishita 
di condolencia na cas.

En bes di flor of krans nos lo desea un donashon na 
Wilhelmina kankerfonds; lo tin un box disponible pa e 
bunita gesto aki.

Nos ta pidi disculpa si den nos profundo tristesa nos por a 
lubida di menshona un familiar of amigo.

Gradisimento special
Nos ta expresa nos sincero gradisimento na Dr. S. Kordes 
y team di Oncologie, Dr. Lunchmun, Dr. Dhiyani Giel y 
assistente Natasha Tromp pa nan dedicacion y cuido.Tambe 
nos ta gradisi Team Wilhelmina Kankerfonds, especialmente 
Debby, Dinaina, Sandra, Inaira, Fita, Soso y Lola, pa nan 
carinjo y apoyo durante su temporada di cuido.Un palabra 
di gradisimento especial na caregiver Jeniffer Bernier y Alba 
pa nan cuido y asistencia

“Señor, duna su alma descanso eterno y laga lus perpetuo 
sclaresé riba dje.”

“Foi dia m’a conocebo, m’a 
stimabo cu locura
min por biba sin bo amor, t’abo 
ta mi sucu dushi
Mi ta gusta stimabo, t’abo ta mi 
sucu dushi
min por biba sin bo amor, t’abo 
ta mi sucu dushi”
- composita pa † Sr. John 
Alexander “Edwin” Zichem pa 
su esposa stima

Cu profundo tristeza na nos curason, pero gradicido 
na Dios pa tur locual ela significa pa nos, famia ta 
anuncia fayecimento repentino di nan ser stima:
 
Sra. Vda. Cornelia M.T. Zichem-Bergen

Mihor conoci como “Shoné” of “Nana”
Viuda di †Sr. John Alexander “Edwin” Zichem

Na nomber di su yiunan:
   Elvis “Noppy” & Cindy Zichem-Linzey
   Glenda & Alphonso “Fong” Dirks-Zichem
   Yvette Zichem & Gabriel Pichardo
   Deborah “Debby” & Johnnie Kock-Zichem
† Lilian “Lily” Zichem
   Franklin & Dani Zichem-Arias Millan

Nieto(a)nan:
Jeritza & Robert Jansen-Zichem
Melitza Zichem & Maarten van Kesteren
Ruvette Dirksz & Marina De Jongh
Rudolfo & Michelle Dirksz-Hoek
Rudwin Dirksz
Charlotte Dirks & Juan “Andy” Hernandez
Semi & Maria Chahmi
Charissa & Niek Aarts-Dirks
Keanu Zichem

Bisanieto(a)nan:
Kayla Jansen, Tara Jansen, Livia van Kesteren, Lenn 
van Kesteren, Naveen Lamers, Chloë-
Nicole Dirksz, Lily-Jane van Rijswijk, Charly-Mae 
van Rijswijk y Ruby-Jo Aarts.

Rumannan:
Helen “Chichi” Bergen y famia

Demas rumannan den feliz memoria; Lucas Bergen, 
Boy Bergen, Joy Bergen y Freddy Bergen.

Su swa y cuñanan: Olga Zichem, Greta Zichem, 
Henry Burleson, Theo Burleson, †Ludwig Burleson, 
Netty Burleson, †Imelda Burleson, †Robby Burleson

Subrino y subrinanan, ihanan y demas famianan 
na Aruba, Curaçao, Merca y Hulanda: Zichem, 
Bergen, Burleson, Jacobs, Perrotte, Becker, Reyes, 
Hsing, Linzey, Dirks, Dirksz, Kock, Arias Millan, 
Schoop y su amiga Shubima 

Un agradecimiento special ta bai pa Dr. Yvette Thuis 
y full e staff & personal di Cas di Machi.

Señor ta mi Wardado, mi no tin falta di nada; den cunucu 
yerba berde E ta pone mi sosega. E ta hiba mi na awa 

trankil, pa mi bolbe haña forsa  – Salmo 23

Ta invita tur bisiñanan, amigo y amiganan y demas 
conocirnan pa asisti na e acto di entiero cual lo 
tuma lugar: diaranson, dia 17 di juni 2026, di 2or 
pa 4or di merdia na Aurora Funeral Home sigui pa 
Santana Central na Sabana Basora.
Nos ta pidi nos disculpa si den nos momento di 
tristeza nos por a lubida di menciona un of otro famia 
of conocir.

Durante periodo di luto y despues di entiero nos no 
por ricibi bishita di condolencia na cas.

SEÑOR ta mi Wardador, mi n' tin falta di nada; 
Salmo: 23:1

Nos ta anuncia fayecimento di:

Carmita Casimira Rasmijn
“Carmencita”

*04-03-1940 - †11-06-2026

Acto di entiero lo wordo anuncia despues.

Reino Uni lo suministra 
combustible nuclear 

na Ucrania y aumenta 
sancion contra Rusia

(AFP)—Reino Uni lo suministra uranio en-
rikeci na Ucrania pa su plantanan di energia 
nuclear y lo impone sancionnan nobo contra 
Rusia, prome minister Keir Starmer a bisa 
prome cu un sesion di cumbre G7 diamars.

Presidente di Ucrania, Volodymyr Zelensky, ta-
bata programa pa participa den e cumbre di e siete 
potencia mundial principal den e ciudad Frances 
di Evian-les-Bains diamars, mientras aliadonan 
ta buscando pa inclina e balansa na fabor di Kyiv 
despues di mas cu cuatro aña di guera.

Su participacion a bin despues cu un atake Ruso 
cu misilnan trempan dialuna a mata por lo menos 
11 persona den diferente parti di Ucrania y a causa 
un candela na un di e monasterionan Ortodox mas 
importante den e capital.

Oficina di Starmer a bisa cu e acuerdo energeti-
co lo “proporciona energia pa Ucrania durante e 
siguiente dos aña”.

E prome minister Britanico lo bisa lidernan du-
rante e sesion cu “G7 colectivamente mester bay 
mas leu pa sigura cu Ucrania logra e paz husto y 
duradero cu e merece”.

Aproximadamente £210 miyon ($282 miyon) den 
financiamento pa exportacion lo permiti compania 
Urenco, basa na Reino Uni, suministra uranio en-
rikeci na Energoatom, e productor di energia nu-
clear di Ucrania.

E sancionnan nobo “lo stroba e esfuerso di guera 
di Rusia riba varios frente” door di apunta riba e 
flotanan clandestino di Rusia y e rednan financiero 
cu ta ser usa pa evita sancionnan, oficina di Starmer 
a bisa.

Macron ta bisa cu e kier un “discusion respetuoso pero firme” cu Trump 
tocante tarifanan

(AFP) - Presidente di 
Francia, Emmanuel Ma-
cron, a bisa dialuna cu e 
kier tin un “discusion re-
spetuoso pero firme” cu 
Donald Trump despues cu 
e lider Mericano a menasa 
di impone un tarifa di 100 
porciento riba biña Fran-
ces.

Prome cu un cumbre di G7 
na e resort Frances Evian-les-
Bains, Trump segun repor-
tahenan a menasa di impone 
un impuesto di 100 porciento 
riba biña y champagne Fran-
ces si Paris no kita un im-

puesto riba servicionan digi-
tal pa firmanan tecnologico.
“Nos lo tin un discusion res-
petuoso pero firme,” Macron 
a conta TF1 mientras e tabata 
prepara pa hospeda Trump y 
otro lidernan na e cumbre na 
costa di Lake Geneva.

“Tarifanan no ta beneficia 
ningun hende, specialmente 
tarifanan entre paisnan di 
G7,” Macron a bisa, yamando 
pa “stabilidad” comercial.

Francia a impone na 2019 un 
impuesto di tres porciento 
riba e entrada di companian-

an tecnologico — incluyendo 
gigantenan Mericano manera 
Facebook, Amazon, Apple y 
compania matriz di Google, 
Alphabet — dentro di fron-
teranan di e pais.

“E impuesto digital aki a ser 
dicidi pa Europeonan. Varios 
pais a implement’e. E ta parti 
di nos ley,” Macron a bisa.
“No ta keda na Merca pa di-
cidi riba leynan di Europe-
onan, ni di Francesnan,” el a 
agrega.

Estadia di Trump na G7 lo 
cuminsa cu combersacionnan 

cu Macron for di 1500 GMT, 
sigui pa un cena di trabao cu 
tur participante.

Gabriel Picard, presidente di 

Federacion Frances di Ex-
portadornan di Biña y Spirito 
(FEVS), a yama e ultimo me-
nasa di Trump “mal noticia”.

Merca y Iran ta yega na acuerdo pa caba cu guera, habri Hormuz atrobe
(AFP) - Merca y Iran a bisa 
cu nan a yega na un acu-
erdo pa caba cu e guera na 
Medio Oriente riba tur fr-
ente, incluyendo Libanon, 
y pa habri atrobe e Estre-
cho di Hormuz, pero nan 
a ofrece poco indicacion 
riba e pregunta complica 
tocante e programa nucle-
ar di Teheran.

Washington y Islamabad a 
bisa cu e acuerdo lo ser firma 
diabierna na Suisa, señalando 
loke lo ta un avance grandi pa 
termina lunas di guera cu a 
kita miles di bida y a sacudi 
mercadonan di energia.
Poco detaye a ser haci publi-
co, pero presidente Mericano 
Donald Trump a bisa cu Es-
trecho di Hormuz — un ruta 
clave pa suministro global di 
petroleo — lo habri atrobe 
despues di e firma plania di e 
acuerdo diabierna.
“Barconan di Mundo, start 
boso motornan. Laga e petro-
leo core!”

Poco despues, viceminister di 
Asuntonan Exterior di Iran, 
Kazem Gharibabadi, a bisa 
den comentario televisa cu e 
acuerdo a pone un “fin inme-
diato” na e guera entre e pais-
nan y cu nan lo tene comber-
sacionnan dentro di dos luna 
pa busca un “acuerdo final.”
Apenas algun ora prome, Te-
heran a priminti di responde 
contra un atake di Israel con-
tra aliado Irani Hezbollah 
den suburbionan di Beirut, 
loke tabata menasante pa e 
acuerdo.

Pero mas despues riba e me-
sun dia, Prome Minister di 
Pakistan Shehbaz Sharif a 
haci e anuncio: “Tur dos ban-
da a declara un terminacion 
inmediato y permanente di 
operacionnan militar riba tur 

frente, incluyendo na Liba-
non.”

Detayenan ta keda poco 
cla

Contenido di e acuerdo, cu ta 
sigui varios siman di negocia-
cion tenso y menasanan peri-
odico di Trump di hostilidad-
nan nobo si Iran no acorda na 
un acuerdo, a keda poco cla.
Agencia di noticia Mehr 
di Iran a reporta cu Merca 
lo libera $12 biyon den ac-
tivonan congela pa Iran 
prome cu cuminsamento di e 
negociacionnan.

El a cita un “memorandum di 
entendimento” di 14 punto 
entre e dos nacionnan, cu se-
gun e ta stipula “liberacion di 
24 biyon dollar den activonan 
Irani congela durante e peri-
odo di negociacion di 60 dia” 
cu ta cuminsa despues cu e 
MoU ser firma.

Administracion di Trump no 
a comenta inmediatamente 
riba e detayenan di e acuerdo, 
cu por resulta controversial 
mientras Merca ta presiona 
su esfuerso pa termina ambi-
cionnan nuclear di Teheran y 
maneha su reserva di uranio 
altamente enrikeci.

Den un entrevista cu New 
York Times diadomingo, 
Trump a bisa cu Washington 
ainda tabata negociando si 
Iran lo suspendi su enrikece-
mento pa 20 aña.
E lider Mericano a insinua cu 
talbes e por acepta un suspen-
sion di 15 aña, pero a bisa cu 
e no kier negocia via prensa.

“Probecha di e momento”

E anuncio di e acuerdo a ser 
ricibi cu alivio internacional 
y speransa pa un fin duradero 
di e conflicto.

Secretario General di Na-

cionnan Uni Antonio 
Guteres a bisa cu esaki tabata 
un “paso critico” pa resolve e 
guera den Medio Oriente.
Reino Uni, Francia, Alema-
nia y Italia a bisa cu nan ta 
prepara pa kita sancionnan 
imponi riba Iran y lo traha 
“cu Merca, Iran y partner-
nan regional pa probecha di 
e momento aki, mantene e 
impulso y logra un solucion 
diplomatico a largo plazo.”

E anuncio tambe a trece 
alivio na apertura di mercado 
dialuna. Prijsnan di petroleo 
a cay mas cu cuatro porciento 
na Tokyo, y indice di accion 
Nikkei di Hapon a subi tres 
porciento.

E blokeo di Estrecho di 
Hormuz tabatin un impacto 
economico mundial, for di 
prijsnan di gasolin infla cu a 
alimenta inflacion na Merca 
y hopi otro pais, te e cadena 
di suministro congestiona pa 

productonan manera fertil-
isante, clave pa produccion 
di cuminda den areanan hopi 
mas leu cu Medio Oriente.
“Loke nos lo por haci ta 
baha costo di energia, no 
solamente awor sino a largo 
plazo, y crea un motor real di 
prosperidad den Medio Ori-
ente,” vicepresidente Meri-
cano JD Vance a conta Fox 
News.

El a bisa cu e tabata plania 
pa asisti na firmamento di e 
acuerdo di paz, cu tabata pro-
grama pa tuma luga na Gene-
va, y cu ta posible cu Trump 
tambe por bay.

Atake Israeli

E tabata un diadomingo yen 
di avance y atraso, cu Trump 
culpando Israel cu rabia pa 
retrasa su firmamento cu e 
atake aereo riba Beirut, cu se-
gun e, a retrasa e acuerdo.
Den un entrevista telefonico 
yena cu palabranan fuerte 
cu medio di noticia Meri-
cano Axios, Trump a rabia cu 
Prome Minister Israeli Ben-
jamin Netanyahu, bisando: 
“Mi tabata asina rabia. Mi a 
lag’e sa.”

E ultimo biaha cu Israel a 
ataca suburbionan di Beirut, 
esaki a provoca un di e tensi-
onnan mas fuerte te awor na 
un acuerdo pa stop combate 
cu mayormente a keda para 
desde april, cu Iran lansando 
un misil di represalia y Israel 
respondiendo cu atakenan.

Teheran durante hopi tempo 
a exigi cu cualkier acuerdo 
pa stop e guera mester inclui 
e conflicto paralelo na Liba-
non, unda Israel ta conduci-
endo un campaña contra He-
zbollah, respalda pa Iran.

Italia ta desmantela banco 
ilegal usa pa traficantenan 

di droga
(AFP) - Polis di Italia a 
bisa dialuna cu a desman-
tela un banco ilegal usa pa 
traficantenan di droga via 
cual a move centenares di 
miyones di euro durante 
por lo menos 3 aña.

E banco ilegal, ken su base 
logistico tabata na Prato, tin 
desde 2021 bao operacion di 
un Chines.

E operacion a actua como 
un “broker global na servicio 
di crimen organisa, ofreci-
endo canalnan sigur pa pago 
pa cargamentonan di droga 
grandi sin ningun movecion 
fisico di placa y garantisando 
anonimidad total di fluho fi-
nanciero,” declaracion di po-
lis a detaya.

E circuito, cual a haci posi-
ble pa “virtualmente manda 
capital entre Italia, Spaña, 
Francia, Alemania, Belgica 
y Hulanda via un red di in-
termediario cu a keda cu un 
comision,” a logra move en-

tre 80 pa 100 miyon euro pa 
aña pa por lo menos 3 aña se-
gun polis.

Cartelnan di droga, manera 
organisacionnan di trafico di 
Albania cu ta activo na Italia 
y mafia Italiano tabata cliente, 
el a bisa.

Transferencia di placa bao e 
radar opera bao famia Chines, 
conoci como Fei Chien of 
“placa bulador,” ta usa pa or-
ganisacionnan criminal Ital-
iano pa pagonan relaciona cu 
droga.

E sistema ta permiti un per-
sona paga un broker na Italia 
cu tin un agente na otro parti 
di mundo cu lo paga e mesun 
cantidad na e recipiente.

Polis a bisa cu nan a aresta 41 
individuo na Italia y Spaña 
conecta cu e red, cu cargonan 
coriendo un rango di con-
spiracion criminal y trafico di 
placa na labamento y placa y 
yuda cu inmigracion ilegal.

Presidente di Myanmar ta yega China pa 
impulsa relacionnan comercial

(AFP) - Presidente di 
Myanmar, Min Aung Hla-
ing, a yega China dialuna 
pa combersacionnan cu 
lider Xi Jinping, medionan 
estatal a reporta, mientras e 
nacion di Zuidoost Asia ta 
buscando relacionnan com-
ercial mas fuerte cu Beijing.

E biahe ta e di dos bishita es-
tatal di e lider di Myanmar 
desde cu el a asumi cargo como 
presidente civil na april. Ante-
riormente el a biaha pa India.
Myanmar a keda diplomatica-
mente aisla desde cu un golpi 
militar na 2021 a saca gobierno 
eligi di Aung San Suu Kyi.

Imagennan publica pa medio-
nan di Myanmar riba dialuna 
mainta a mustra Min Aung 
Hlaing ta bati man mientras e 
tabata subi un avion pa Beijing.
Medionan estatal Chines a re-
porta su yegada atardi.

Ademas di Xi, Min Aung Hla-
ing tambe lo reuni cu Prome 
Minister Chines Li Qiang y 
legislador principal Zhao Leji 
durante su bishita, cu lo dura te 
diabierna, segun Ministerio di 
Asuntonan Exterior di Beijing.

China ta spera di usa e bishita 
aki pa renoba su amistad cu 
Myanmar y profundisa “coop-
eracion strategico integral,” vo-
cero di e ministerio Lin Jian a 
conta un conferencia di prensa 
regular diabierna.

Min Aung Hlaing lo bishita in-
dustrianan di tecnologia avansa 
y asisti na un conferencia eco-
nomico na China, medionan 
estatal di Myanmar a reporta.
A hala atencion na e relacion 
bilateral pa detencion recien-
te di China di un ciudadano 
Mericano cu tabata traha como 
analista politico na un think-
tank enfoca riba Myanmar.

Min Zin, fundador di Institute 
for Strategy and Policy Myan-
mar, “a ser someti na medidan-
an obligatorio criminal,” voc-
ero di Ministerio di Asuntonan 
Exterior Lin a conta reportero 
diabierna.

Autoridadnan tin’e deteni “bao 
sospecha di participa den ac-
tividadnan di spionahe cu ta 
pone seguridad nacional di 
China na peliger,” Lin a bisa.
E think-tank ta investiga din-
amicanan politico, di recurso y 

di conflicto di Myanmar.
Forsanan arma di e nacion di 
Zuidoost Asia ta den combate 
contra varios fraccion di oposi-
cion desde e golpi.
Temiendo collapse politico 
na Myanmar — cu cual e ta 
comparti un frontera poroso 
di 2.100 kilometer — China 
a busca pa controla gruponan 
rebelde cu ta bringando contra 
e ehercito.
Beijing tambe a respalda cu 
entusiasmo e eleccion cu a 
entrega un victoria facil e aña 
aki pa aliadonan di e ehercito 
den politica civil.

Minister di Asuntonan Exte-
rior Wang Yi a priminti sosten 
firme pa Myanmar den protegi 
su soberania nacional y segu-
ridad durante un reunion cu 
Min Aung Hlaing den capital 
Naypyidaw na april.

Despues di cinco aña gober-
nando como hefe di Forsanan 
arma, Min Aung Hlaing a ser 
huramenta como presidente 
civil na april, den un transi-
cion cu observadornan di de-
mocracia a descarta como un 
cambio di direccion di gobi-
erno militar.


